
Bakas ng Kasaysayan

Oktubre 30, 1908
"Aves de Rapiña" 
Ang Editoryal at ang Kasong Libel sa Patnugutan ng El Renacimiento

Mga ibong mandaragit.  
Ito ang inilalarawan 

ng Aves de Rapiña, editoryal 
na isinulat ni Fidel Reyes at 
inilathala sa El Renacimiento, 
Oktubre 30, 1908.  Matapang 
nitong inilantad ang 
kurapsyon at pag-abuso 
sa kapangyarihan ng mga 
opisyal ng kolonyal na 
gubyerno sa panahon ng 
pananakop ng imperyalistang 
US sa Pilipinas.

Si Secretary of the Interior 
Dean Conant Worcester ang partikular 
na tumbok ng sulatin,  na,  “ bukod sa 
pagiging agila, ay may mga katangian 
pa ng isang buwitre, ng kuwago at ng 
bampira.” dahil ginagamit nito ang 
perang publiko sa paghahanap ng 
ginto sa kabundukan ng Benguet para 
sa sariling pakinabang.

Kinasuhan ni Worcester si 
Reyes ng libel o paninirang puri, pati 
na ang publisher at editor in chief ng 
pahayagan na sina Martin Ocampo at 
Teodoro Kalaw.  Kinasuhan din sina 
Lope K. Santos, Faustino Aguilar, 
at iba pa sa patnugutan.  Itinatag ni 
Rafael Palma ang pang araw-araw na 
pahayagang El Renacimiento (Muling 
Pagsilang) nuong 1901. 

Guilty ang hatol ng Korte 
Suprema, 1912.  Pinagmulta, ikinulong 
at pinagbayad ang mga akusado ng 
danyos na P25,000.  Ayon sa Korte, 
“Wala ni katiting na pagsisikap ang 
mga nasasakdal na magpakita ng 
katanggap-tanggap na dahilan  o 

batayan para patotohanan ang mga 
nakasulat sa editoryal.  Makikita 
sa buong sulatin ang masamang 
hangarin, galit, at sama ng loob. 
Hindi lamang nagtangka sila na 
ipintang kontrabida ang nagsakdal, 
sa bawat okasyon,  gumawa pa 
sila ng pinakamalulubhang uri ng 
panlilibak.”

Dahil sa ingay na nilikha ng 
hatol,  hindi nagtagal, binigyan sila 
ng pardon ni Governor Gen. Francis 
B. Harrison.  Bahagi ng utos ng Korte 
ang pagsusubasta sa pahayagan, na sa 
alok na P1,000 ay si Worcester din ang 
nanalo at nakabili.

Amerkanong scientist si 
Worcester (ipinanganak, 1866).  
Naging kasapi siya ng Shurman 
Commission (1899 First Philippine 
Commission) at ng Taft Commission 
(1900 Second Philippine Commission) 
kung saan siya nagsilbi hanggang 
1913.  Bilang Kalihim ng Interyor, 
nanguna siya sa pagtatatag ng Bureau 
of Agriculture, Bureau of Science, 
Bureau of Government Laboratories 
at Bureau of Health. Siya rin ang 
namuno sa pagbabaon ng panulukang 
bato sa pagtitirikan ng Philippine 
General Hospital nuong 1908, na 
naging operasyunal nuong 1910.

Pero higit siyang sumikat 
at nalagay sa pagsusuri ng publiko 
nang pamunuan niya ang pagkontrol 
sa paglaganap ng kolera sa Maynila 
at iba pang bahagi ng Pilipinas 
nuong 1902-1904. Pinakamalala ang 
epidemya sa distrito ng Parola, Manila 
(San Nicolas ngayon), ang komunidad 
ng pinakamahihirap sa syudad.  Para 
umano sugpuin ang sakit, ipinasunog 
ni Worcester ang daan-daang bahay 
dito at pinwersa sa kwarantina ang 
mga takot at nasunugang pamilya.  

Ngunit bigo siyang pawiin 
ang kolera. Nuon lamang 1904, 
namatay dahil dito ang 109,461 katao 
(7milyon ang populasyon ng Pilipinas; 
219,928 ang Maynila, nuong 1903). 
Lumaganap itong muli nuong 1905 at 
1908. Binatikos si Worcester ng mga 
pahayagan.  Ibinulgar, na sa likod 
ng kampanya laban sa kolera at pag-
uutos na sunugin at linisin ang Parola, 
ay ang planong pagpapasaklaw 
ng pantalan ng Maynila.  Inusig 
din ng mga ito ang paggamit ni 
Worcester sa pondo ng gubyerno para 

maghanap ng ginto sa Benguet,  na 
pinakamalaking isyu sa Aves de Rapiña.

Mahigit isang taon pa 
matapos ang kaso, nagbitiw na sa 
pamahalaan si Worcester,  1914. 
Tinutukan na lamang niya ang 
kanyang mga negosyo. Naging 
executive siya ng Philippine Refining 
Company (Unilever Philippines 
ngayon), at namatay sa Maynila 
noong 1924.

Simbolo ng panggigipit sa 
kalayaang mamahayag ang kauna-
unahang kasong ito ng libel sa 
panahon ng kolonyalistang Amerkano.  
Bahagi ang Aves de Rapiña ng paggigiit 
ng kasarinlan ng mga manunulat 
na Pilipino at ng mga sulating nag-
aangat ng makabayang adhikain ng 
mamamayan.  Ilan sa mga sulatin at 
dulang ito ay ang Kahapon, Ngayon 
at Bukas ni Aurelio Tolentino (1903), 
Hindi ako Patay ni Juan Matapang Cruz 
(1903), Tanikalang Ginto ni Juan Abad 
(1902 at Walang Sugat ni Severino 
Reyes (1898, unang isinadula, 1902).  
Galit ang mga kolonyalista sa mga 
dulang ito.  Sa katunayan,  inaresto 
at ipinakulong ng mga Amerkano si 
Tolentino dahil sa kanyang dula.K

Sanggunian: 
Espiritu, Augusto Fauni. Five Faces of Exile: 
The Nation and Filipino American Intellectuals. 
Stanford University Press, 2005
Mariano, Garry. My.Lassale. http://mysite.dlsu.
edu.ph/faculty/marianog/intprin/birds.html
Agoncillo, Teodoro A. History of the Filipino 
People. Garotech Publishing.1990.p378
Wikipedia. Dean Conant Worcester 
Lavina, Mona. Heroic Footsteps. Retracing the 
life of Filipino Nationalist Fidel A. Reyes  

Editoryal

Kambal na Kalamidad

Dalawang sunod na bagyo, Urduja 
at Vinta, ang nanalasa sa malawak 
na bahagi ng Mindanao at Visaya 

nitong Disyembre. Sumabay sa sungit 
ng panahon ang tambalang kalamidad 
na likha ng gubyerno. Una, ang 
pagpapalawig nang isang taon ng martial 
law at suspension ng karapatan sa writ 
of habeas corpus sa buong Mindanao 
at, pangalawa, ang pagsasabatas ng Tax 
Reform for Acceleration and Inclusion 
(TRAIN). Malalim at malayuan ang 
implikasyon nito sa sambayanan.

Pinaboran ng 226 na kinatawan at 14 na senador 
ang pagpapalawig ng martial law hanggang sa  
Disyembre 31, 2018.sa magkasanib na sesyon nuong 
Disyembre 13, 2017.  Hindi nagtagal, ipinasa ang 
TRAIN na pinirmahan bilang batas ni Presidente 
Rodrigo Duterte, Disyembre 19.

Kahulugan nito, sa kondisyong may ibayong 
kapangyarihan si Duterte, na ibinigay sa kanya ng 
mala-“rubber stamp” na Konggreso, pinaspasan ang 
pagsasabatas ng TRAIN. Matatandaan na sa kanyang 
talumpati sa nakaraang state of the nation, inutos ni 
Duterte sa mga senador na kanilang mabilis na ipasa 
ang TRAIN.

Nagpahayag agad ng kasiyahan ang 
malalaking negosyo sa pagpasa ng TRAIN. Hindi 
pa man epektibo ang batas na nagdaragdag kaysa 
nagbabawas ng mga buwis, nagsitaasan na presyo ng 
mga batayang bilihin,  laluna ng mga pagkain.   

Katwiran ng rehimeng Duterte sa TRAIN 
magmumula ang 9 trilyon pisong programang “Build, 
Build, Build” gayung alam ng marami na kalakhan ng 

gagastusin dito ay sa utang magmumula. 
Sa totoo, ang TRAIN at ang Build, Build, 
Build ay parehong kondisyon ng 
International Monetary Fund (IMF) at 
iba pang pandaigdigang mga bangko 
na may pautang sa Pilipinas, gayundin 
ng mga dayuhang investor upang sila 
ay maengganyong mamuhunan dito at 
upang patuloy na pautangin ang bansa.

Pangunahin ang Comprehensive 
Tax Reform (CTR), na balangkas ng 
TRAIN, sa mga laman ng Memorandum 
on Economic Policies na nilagdaan 
sa pagitan ng IMF at gubyerno ng 
Pilipinas nuong 1998. Kondisyon ito 
na dapat ipatupad ng gubyerno ng 
Pilipinas bilang katiyakan o garantiya na 
makakabayad ito sa mga utang sa IMF at 
iba pang mga internasyunal na bangko.  

Bago ang CTR,  mayroon nang 
PD 1177 (Automatic Appropriation 
Law o AAL) na umiiral hanggang 
kasalukuyan.   Ang PD 1177 o AAL, 
batas na ginawa nuong 1977 ng dating 
diktador Ferdinand Marcos, ay katiyakan 
na, sa paghahanda ng Malakanyang 
ng taunang budget para aprubahan ng 
Konggreso,  awtomatiko ang nakalaan sa 
bayad-utang. 

Isinabatas ang TRAIN sa ilalim 
ng tiraniko, mapanupil na paghaharing 
Duterte. Ibayong pipigain ang 
mamamayan para mabayaran ang lalong 
lumalagong utang na mga dayuhan 
at iilang lokal na naghahari rin ang 
nakinabang.K Alex Uy

mailto:kpdpilipinas@gmail.com
mailto:kilusan_june10@yahoo.com
mailto:kilusan_june10@yahoo.com

“Mistaken Identity”
May hustisya pa kayang makamit  para kay Tutoy at sa iba pang  
inosenteng pinaslang?

“Labimpitong taon ako sa abroad, 
tapos ganito lang ang gagawin 
nila sa anak ko?!”  Ito ang 

hinagpis ng ina ni Karl Anthony Nunez, 
20 taong gulang, kilala sa tawag na 
“Tutoy” ng Culdesac, Brgy. Sun Valley, 
Paranaque.

Pinatay si Tutoy, Disyembre 26, alas dos ng 
madaling araw.  Apat na tama ng bala sa likod ng 
kanyang ulo.  Dalawang lalaking nakamotorsiklo 
ang salarin, pawang naka full face mask.  Isa si Tutoy 
sa pinakahuli sa mga biktima ng pamamaslang bago 
ang pagtatapos ng 2017.

Sa imbestigasyon ng mga pulis, kaso ito ng 
“mistaken identity.” Isang araw bago ang krimen, may 
hold-up sa lugar nina Tutoy.  Hinanap ng mga pulis 
ang suspek dito na si “Carlong Daga.”  Hapon ng 
Disyembre 25, dalawang tao na naka-full-face mask at 
naka- helmet na sakay ng motor, ang nagtatanong 
sa komunidad tungkol kay Carlong Daga, at 
kinabukasan nga nang madaling araw, nangyari ang 
pagpatay kay Karl. 

Kilala sa lugar si Karl o Tutoy  na mabait 
at mabuting bata, di umiinom, di naninigarilyo, 
basketbol lang, eka nga, walang bisyo.  Rescue 
volunteer siya sa Barangay.  Sinasanay din siyang 
youth leader para sa nalalapit na Sangguniang 
Kabataan (SK) election. 

Si Kian, si Carl at si Kulot

Hindi naiiba ang istoryang ito ni Tutoy sa 
iba pang mga istorya ng pamamaslang 

sa mga kabataan sa kampanyang kontra droga at 
kontra-krimen ng gubyerno ni Presidente Rodrigo 
Duterte.

Ilan sa mga naunang tumampok na 
pangyayari ang pagkakapatay sa grade 11 student 
at 17 taong gulang na si Kian Lloyd delos Santos, 
Agosto 16, 2017 sa Caloocan City.  Gaya ni Tutoy, si 
Kian ay anak din ng isang babaeng OFW.   Sa CCTV 
footage na ipinakita sa mga balita sa telebisyon, 

kitang-kitang hindi nagpakita ng anumang paglaban 
sa mga umaarestong awtoridad si Kian, taliwas sa 
pahayag ng mga pulis na namaril ito kaya ginantihan 
nila ng putok bilang self defense na siya nitong 
ikinamatay.

Ilang araw pa, sinabi ng Malakanyang na 
ang nangyari kay Kian ay “isolated” na kaso at 
nangakong iimbestigahan ito.  

Kasunod ay ang pagkawala ng magkaibigang 
Carl Angelo Arnaiz, 19 taong gulang at Reynaldo 
de Guzman alyas Kulot, 14. Nawala ang dalawa, 

hatinggabi ng Agosto 18, 2017 sa 
Cainta, Rizal.  Makaraan ang 10 
araw, natagpuan ang bangkay na 
Carl sa isang morgue sa Caloocan.  

Sabi ng mga pulis, sangkot 
si Carl sa pagholdap ng taxi at 
“nanlaban” kaya napatay.  Sa 
awtopsiyang ginawa ng Public 
Attorneys’ Office (PAO) sa 
bangkay nito, nakaluwa ang mata 
ni Carl na sinasabing bunga ng 
hambalos ng matigas na bagay, 
may mga pasa sa katawan, marka 
ng posas sa braso, at maaaring 
nakaluhod nang barilin sa dibdib.

Natagpuan naman si 
“Kulot,” umaga ng Setyembre 5, 
nakadapang lumulutang sa ilog ng 
Gapan, Nueva Ecija, may 30 saksak 
sa katawan at balot ng packing tape 
ang ulo. 

Naging mitsa ang sunud-
sunod na pagkamatay na ito 
ng mga menor de-edad para 
bumuhos sa lansangan ang mga 
protesta laban sa extra judicial 
killings sa kampanyang kontra-
droga ng rehimeng Duterte. Sa 
tindi ng negatibong epekto nito 
sa gubyerno, naobliga ang PNP 
na balasahin at ilipat ng destino 
ang mga pulis ng Caloocan, ang 
syudad na kimatayan ni Kian.  

Nagresulta rin ito, 
kalaunan, ng pag-alis, sa 
ikalawang pagkakataon sa 
papel ng PNP sa kampanya 
kontra droga at pagpapasa nito 
sa PDEA.  Ang una ay nang 
matuklasang pinatay sa loob ng 
Camp Crame ang kinidnap na 
Koreano at Hanjin executive na 
si Ji Ick Joo, Oktubre 2016, na 
malinaw na kinasangkutan ng 
mga pulis.  Mariing kinondena ang 
insidenteng ito ng South Korea.

Mga bata at kabataang biktima
Ayon sa Children’s Legal 

Rights and Development Center, 
54 na kabataang nasa edad na 
18 taon pababa ang kasama sa 
mahigit 3,500 napatay sa ilalim 
ng kampanyang kontra-droga sa  
unang taon sa poder si Duterte, 
at mahigit 2,000 naman ang patay 
sa iba pang kasong labas sa mga 
operasyong ito, Hunyo 2016 –
Hulyo 2017. 

Pinakabata ay isang 

sanggol at isang tinedyer na 
namatay kasama ng apat pang 
iba sa isang opersyong kontra-
droga ng mga pulis sa Ampatuan, 
Maguindanao nuong Mayo 2, 2017. 

Kasama rin sa mga batang-
batang namatay sa gitna ng gera 
sa droga si Danica May Garcia, 
5 taon sa Dagupan, Pangasinan 
nang paulanan ng bala ng pasukin 
ng riding in tandem ang kanilang 
bahay at habulin ng putok ang 
kanyang lolong si Maximo Garcia, 
Agosto 23, 2016  

Patay din si Francis 
Manosca, 5 taon at ang kanyang 
amang drug surenderee na si 
Domingo nang paulanan ng mga 
di-nakilalang mga salarin ang 
kanilang bahay sa Pasay City, 
Disyembre 2016.  Gayundin ang 
sinapit ni San Nino Batucan, 7 taon 
sa Cebu, at Kristine Joy Sailog, 12 
sa Laguna.

Isa pang “Utoy,” si Jayross 
Brondial, 13 ang pinatay ng mga 
nakamaskarang riding-in-tandem 
sa labas ng kanilang bahay sa 
kanto ng Tramo at Inocencio 
street sa Pasay City, Setyembre 
24, 2017. Gaya ng sumunod na 
insidenteng kinamatayan ni Tutoy 
sa Paranaque, biktima si Jayross ng 
mistaken identity dahil ang unang 
hanap ng mga suspek ay ibang 
taong nasa drug list ng baranggay 

na nahahawig sa kanyang tindig at 
pangangatawan.

Patakaran ng pamahalaan

Ang higit na malungkot, 
hinamig na sa naunang 

pahayag ni Duterte sa kanyang 
interbyu sa Al Jazeera, Oktubre, 
2016, na hindi maiiwasan sa 
gerang ito ang magkaruon ng 
“collateral damage” sa mga 
inosenteng sibilyan.  Sabi niya, 
ang mga kaso ng pagpatay sa mga 
menor de edad ay iimbestigahan 
ng gubyerno pero dagdag niya, 
“maaaring pumatay ang mga 
pulis ng daan-daang sibilyan nang 
walang saguting kriminal” kung 
ito ay maituturing na pinsalang 

Ayon sa Children’s Legal Rights and Development Center, 
54 na kabataang nasa edad na 18 taon pababa ang kasama 
sa mahigit 3,500 napatay sa ilalim ng kampanyang kontra-
droga, Hunyo 2016 –Hulyo 2017. 

Burol ni Jayross Brondial.rappler.com

Danica May Garcia, patay sa edad na 5 taon.
rappler.com

Ni Rodelio Faustino

Alagang Duterte 
Todo ang pasalamat ng foreign chambers of commerce sa utos ni 
Duterte sa higit na pagbubukas ng ekonomya sa dayuhang puhunan 

“Wala pang katulad sa 
nakaraan sa saklaw at 
layuning higit na gawing 

kompetitibo at bukas sa dayuhan ang 
ekonomya.”  

Walang pagsidlan ang tuwa ni John 
Forbes ng American Chamber of Commerce 
in the Philippines nang malaman ang utos ni 
Presidente Rodrigo Duterte sa National Economic 
Development Authority  (NEDA) na tanggalin 
na ang mga restriksyon sa dayuhang kapital sa 
pagpasok sa mga negosyong dating eksklusibo 
lamang sa mga Pilipino nuong Nobyembre 23, 2017. 

Kasunod ang utos ni Duterte sa naunang 
pahayag ni Socio-economic Planning Secretary 
Ernesto Pernia, na desidido ang NEDA na agresibo 
pang ipatupad ang mga neoliberal na patakaran sa 
Pilipinas sa pamamagitan ng pagrebisa sa Foreign 
Investment List (FINL) na naglalaman ng mga 
tipo at erya ng negosyo na limitado lamang ang 
partisipasyon ng dayuhan.

“Ilang dekada na naming itinutulak 
na lumuwag ang restriksyon sa direktang 
partisipasyon ng dayuhan sa ekonomya... 
napakagandang balita nito,” sabi naman ni Guenter 
Taus ng European Chamber of Commerce of the 
Philippines.  Ganun din ang kasiyahan sa inilabas 
na pahayag ni Julian Payne ng Canadian Chamber 
of Commerce of the Philippines at ni Korean 
Chamber of Commerce of the Philippines president 
Ho Ik Lee.

Kamakailan, nagpahayag na rin si Duterte 
na papapasukin  nito ang mga korporasyong Tsino 
sa telecoms at paghahanda ang kautusang ito sa 
NEDA sa posibilidad ng pamumuhunang ito ng 
mga Tsino.

Sunud-sunod ang mga naging hakbang ni 
Duterte at kanyang mga kaalyado para sa todong 
pagbubukas ng ekonomya sa dayuhang kapital.  
Maliban sa direktang mga utos ni Duterte, ilan na 
ring mga batas ang nakasalang sa Kongreso gaya ng 
HB 5828 o Amended Public Service Act at isa pang 

panuklang batas para bawasan ang income tax ng 
mga korporasyon mula 30% ng kita tungong 20% 
na kapwa isinusulong ni Rep. Arthur Yap ng Bohol.

Salungat sa todong alagang ito sa 
malalaking kapitalista, karinyo brutal naman 
ang hagod ni Duterte sa mga mahihirap sa 
pamamagitan ng kinatatakutang war on drugs, 
phaseout ng jeepney at bagong nakakukubang 
buwis. 

Alaga ng isang patron 

Kabilang sa aalisin sa FINL ang 
pagnenegosyo sa rekrutment ng 

manggagawa para sa lokal at overseas employment; 
pagpasok ng mga dayuhang propesyunal; kontrata 
sa konstruksyon at pagkukumpuni ng mga 
locally funded public works; kontrata sa serbisyong 
publiko maliban sa transmisyon at distribusyon 
ng elektrisidad, water pipeline distribution system at 
sewerage pipeline system; pagkultura, produksyon, 

Socioeconomic Planning Secretary Ernesto Pernia at Presidente Rodrigo Duterte. 
File/Composite abs-cbn news

Ni Rodelio Faustino

kolateral o sa madaling salita, ay 
“hindi maiiwasan” sa operasyon.

Hindi malayong 
magpabalat-bunga ang 
pamahalaan sa paggawa ng 
imbestigasyon at pagkakaso o pag-
aresto sa mga pulis na sangkot sa 
pagpaslang sa mga napagkamalan,  
kabataan man o hindi.  Pero sa 
prinsipyong ito ng presidente, 
makakaasa kaya ng hustisya ang 
mga biktima at kanilang pamilya?

Ilang pulis na ang 
inabswelto ng DOJ sa mga kasong 
kriminal kahit pa malilinaw 
na paglabag sa makataong 
karapatan sa kanilang pagtupad 
sa gera kontra droga sa buong 
bansa.  Pinayagang magpyansa at 
pinalaya si Supt Marvin Marcos 
kahit napakatibay ng ebidensya 
ng murder laban sa grupo nito 
sa pagpatay kay dating Albuera, 
Leyte Mayor Rolando Espinosa 
nuong Nobyembre 2016.  Lumabas 
ang mga ebidensyang ito sa 
pagdinig sa Senado sa iniuusad 
ng gera sa droga, kalagitnaan ng 
unang taon sa kapangyarihan ni 

Duterte. 
Madalas sabihin ni Duterte 

na aakuin niya ang mga kaso pati 
na ang pagkakakulong ng kanyang 
mga pulis basta’t may kinalaman 
ito sa gera sa droga.  Pinalakas nito 
ang kultura ng impunity sa hanay 
ng mga pwersang panseguridad at 
mga awtoridad sa pagpapatupad 
ng batas. Inuusig ni Duterte ang 
lahat ng tutol sa patakaran niyang 
ito.  Binabantaan niya ng kaso ang 
Commisssion on Human Rights 
at iba pang ahensya, midya at 
grupong aktibista na nagiging 
balakid sa kampanya niyang ito 
at sa iba pang mga programa ng 
gubyerno, na walang pinag-iba 
sa katangian ng pinatalsik na 
diktador nuong si Marcos.

Dapat palakasin ng 
mamamayan ang paglaban sa 
mga kontra-mahirap at malupit 
na patakaran ng pamahalaan 
para tumigil  na  ang mga 
kahibangang gaya ng extra 
judicial na pamamaslang.  Dapat 
ding hadlangan ang lahat ng 
anyo at tunguhing diktador ni 

Duterte. Sa ganitong paggigiit at 
paglaban lamang makakatanaw 
ng kahit kakatiting na pag-asang 
makakamtan pa, marahil, ang 
hustisya para kay Tutoy, kay 
Kian, Carl, Kulot, kay Utoy, at 
ibang isinulat ng dugo sa listahan 
ng “mistaken identity” at iba 
pang  inosenteng mga biktima 
ng karahasan ng war on drugs ng 
pamahalaan.K

Jodesz Gavilan, LIST: Minors, college students 
killed in Duterte's drug war; rappler.com. Oktubre 
3, 2017

Oliver Holmes. Duterte says children killed in 
Philippines drug war are 'collateral damage'. The 
guardian.com. October 17, 2016

Dexter Cabalza. ‘Peculiar’ killing of 13-year-old 
probed. Philippine daily inquirer. Setyembre 26, 2017

Ilang pulis na ang inabswelto ng DOJ sa mga kasong 
kriminal kahit pa malilinaw na paglabag sa makataong 
karapatan sa kanilang pagtupad sa gera kontra droga sa 
buong bansa. 

milling at pagpuproseso ng mga 
produktong agrikultural maliban 
sa bigas at mais;  pagtuturo sa 
unibersidad at kolehiyo; pagtitingi 
at iba pang negosyo sa lokal na 
pamilihan.

Hindi lamang ang 
mga dayuhang korporasyon 
ang makikinabang sa bagong 
patakarang ito.  Sa katunayan, 
marami sa malalaking 
korporasyon sa Pilipinas ang 
may malaking sosyong dayuhan 
o kalakhan ay mula sa dayuhang 
kapital, lagpas sa itinatakda 
ng Saligang Batas 1987 na 60% 
Pilipino at 40% dayuhang kapital.  

Maihahalimbawa dito 
ang First Pacific Company 
Limited na pinangangasiwaan 
ng negosyanteng si Manny V. 
Pangilinan.  Nagmula ang bulto 
ng kapital nito kay Anthoni 
Salim.  Ikatlo sa pinakamayamang 
Indonesians si Salim, na ayon 
sa Forbes 2014 ay may netong 
$5.9 bilyon.  Tagapagmana siya 
ng limpak na kayamanang 
naiwan ng amang si Soedono, 
ang pinakamalaking kroni ng 
diktador na si Suharto na naghari 
sa Indonesia ng 33 taon at 
pumaslang ng halos 1 milyong tao 
sa madugong kampanyang kontra-
rebolusyonaryo. 

Si Manny V. Pangilinan o 
MVP ang tagapangasiwa ng mga 
perang ito ni Salim sa Pilipinas. 
Tinatawag din itong MVP Group 
of Companies, kahit pa napakaliit 
ng sosyo dito ni MVP (halos 
1.4 % lamang sa Metro Pacific 
Investment Company at 0.09% sa 
parent company na First Pacific).  
Samantala, hawak naman ni Salim 
ang 56% at 45% sa dalawang 
kumpanya ayon sa pagkakasunod. 
Sa pamamagitan ni MVP, pasok 
ang direktang sosyo ng pera ng 
dayuhang si Salim sa mga lokal na 
kumpanya sa telecoms, enerhiya, 
mass media, tollways, ospital, 
minahan, paaralan at eksplorasyon 
ng petrolyo sa Pilipinas.

Dahil sa pagkakanlong at 
pagpapagalaw ni MVP ng kapital 
ni Salim, sumasahod siya ng 
P25 milyon bawat buwan, halos 
P1 milyon bawat araw.  Hindi 

pa kasama rito ang kanyang 
sahod bilang direktor sa halos 
40 kumpanya gaya ng PLDT at 
Meralco.  Sa isa pang negosyo 
sa telecom, sa Globe, hawak ng 
pamilyang Zobel ang 30.4% 
habang 47% naman ang Singtel ng 
Singapore.

Kaya napakalaking regalo 
ng naging hakbang ni Duterte 
sa FINL.  Lulubusin nito ang 
kontrol ng dayuhang kapital sa 
estratehikong mga negosyo at 
serbisyong gaya ng mga nabanggit 
na napakahalaga ang papel sa 
lipunan.  

Dahil hindi pa maipwersa 
ng pamahalaang Duterte ang 
chacha para tanggalin ang mga 
restriksyon sa dayuhang puhunan 
at para sa masaklaw na mga 
patakarang neoliberal, sinisikutan 
na lamang ng mga batas ang 
itinatadhana ng seksyon 11, Article 
12 ng Konstitusyong 1987 na nag-
uutos na dapat 60% ng puhunan 
sa public utilities at mga negosyong 
estratehiko ay ari ng mamamayan 
ng Pilipinas.

Isa na rito ang HB 5828 
o ang Amended Public Service 
Act na pasado na sa ikalawang 
pagbasa sa Kongreso (Agosto 
2017) na naglalayong baguhin 
ang orihinal na pakahulugan 
ng batas sa serbisyong publiko 
na itinadhana sa Public Service 
Act of 1932 o Commonwealth 

Act 146. Tatatanggalin sa mga 
nakahanay na mga serbisyo gaya 
ng lahat ng anyo ng lansangan, 
riles, transportasyon, pagbabarko 
at paggawa/ repair ng barko at 
mass media, at ang ituturing na 
lamang na bahagi nito ay ang 
transmisyon at distribusyon ng 
kuryente, distribusyon ng tubig at 
pangangasiwa sa sewerage. Pilipino 
lamang ang maaaring magkontrol 
ng mga negosyong ito ayon sa 
saligang batas.  Kung hahanguin sa 
depinisyon, inamin mismo ni Yap 
na pwede nang magmay-ari ng 
mga negosyo dito ang dayuhang 
kapital at syempre, ang humakot 
ng limpak na tubo.

Gustong patunayan ni 
Duterte na maaasahan siyang 
lokal na isponsor ng dayuhang 
kapitalista at kapartner nilang 
mga kapitalistang Pilipino, lalo pa 
at matabang ang pagtanggap ng 
ilang lider ng negosyo sa kanyang 
mga diktatoryal na gawi.  

Sa pahayag ng Foundation 
for Economic Freedom, isang 
organisasyong itinatag nuong 
1996 at kinabibilangan ng dating 
Finance Minister Cezar Virata at 
dating Finance Secretary Roberto 
de Ocampo,  sinabi nito na, “Ang 
deklarasyon ng revolutionary 
government ay masama sa negosyo, 
masama sa ekonomya, masama sa 
bayan.”

Naniniwala ang grupo na 

ang revgov ay isang “gubyerno 
na walang tuntunin (rules).  Iiral 
ang kawalang katiyakan.  Walang 
magkakagustong mamuhunan 
o magnegosyo sa isang bayang 
walang mga tuntunin.  Huwag 
nang sabihin pang lilikha ito ng 
tunggalian at gulo.” 

Karinyo brutal

Sa kabilang banda, 
kitang-kita ang 

kakaibang tipo ng alagang Duterte 
sa mahihirap na mamamayan.  Sa 
war on drugs, wala ang alagang 
mula sa isang patron at ama ng 
bayan.  Karinyo brutal ang tawag 
sa kakaibang alagang ito. 

Paano nga’y higit 13,000 
na ang napaslang sa malupit at 
kontra mahirap na gera laban sa 
droga at malaking bilang dito 
ang hinihinalang extra judicial na 
pamamaslang dahil sa katangian 
ng mga operasyon at ayon sa 
pahayag ng mga testigo na 
lumabas na sa midya.  

Naobliga na si Duterte 
na tanggalin ang pangunguna 
dito ng PNP dahil sa lawak 
ng mga protesta laban dito sa 
Pilipinas man o sa ibang bansa.  
Pero makalipas lang ang ilang 
buwan matapos na tanggalin sa 
kampanyang ito ang PNP nang 
mabiktima ang ilang kabataan at 
menor de edad, balik muli ang 
PNP sa alam nitong karinyo sa 
mahihirap na suspek, habang 
hindi mapitik man lamang ang 
malalaking importer na naglusot 

Bawas Buwis sa Mayaman, Dagdag sa Mahirap

Reporma para sa 
Malalaking Korporasyon

Bahagi ng kabuuang reporma sa 
pagbubuwis ng gubyernong Duterte 
ang pagpapababa ng corporate income 

tax ng mga korporasyon, ito man ay domestic, 
resident foreign o kaya ay non-resident 
corporation.

Sa introduksyon ni Rep Arthur C. Yap sa 
panukalang HB 36 sa Seventeenth Congress, na 
pinamagatan niyang An Act Reducing the Rates of 
Income Tax Imposed on Corporations in the Philippines, 
Amending for the Purpose Republic Act No. 8424, 
Otherwise Known as the National Internal Revenue 
Code of 1997, as Amended and for Other Purposes, dapat 
ibaba ng pamahalaan ang corporate income tax mula 
30% tungong 20% para maakit ang mamumuhunan sa 
Pilipinas. Ito rin ang dating HB 4941 na kanyang isinumite 
pero hindi nakausad sa Sixteenth Congress.

Sinabi pa niya na kabilang ang Pilipinas sa may 
mataas na corporate taxes kumpara sa ibang Asean 
nations at nagtutulak ito ng malaganap na tax-evasion at 
iba pang katiwalian sa pagbabayad ng buwis. 

Dagdag na namang insentibo ito sa mga dayuhan at 
lokal na kapitalista kung maipatutupad.   Marami nang mga 
insentibong ibinibigay ang pamahalaan sa mga negosyante 
mula pa nuong panahon ni Marcos.  Kabilang sa mga ito ang 
tax holidays sa mga korporasyong unang magnenegosyo sa 
Pilipinas na nilaman na ng Investment Incentives Act at iba 
pang katulad na mga batas.

Sa kabilang banda, papasanin ng karaniwang 
mamamayan ang mga bagong buwis na kasama sa unang 
pakete ng Tax Reform and Inclusion (TRAIN) bill na nauna 
nang pumasa sa Kamara ng mga Representante bago 
pagtibayin din ng Senado sa pagtatapos ng taon.  

Bagamat kabilang dito ang eksempsyon sa income 
tax ng mga manggagagawa at propesyunal na kumikita ng 
P250,000 pababa bawat taon, sobra-sobra namang binawi 
ito sa imposisyon ng P6 kada litro ng diesel at iba pang 
produktong petrolyo, P10 buwis/ litro ng inuming may asukal, 
pagtatataas ng buwis sa bibilhing sasakyan at pagpapasaklaw 
pa ng VAT sa iba pang produkto at serbisyo.

Si Yap ay dating kalihim ng Department of Agriculture 
sa panahon ni Gloria Macapagal Arroyo bago maging 
kinatawan sa Kamara ng ikatlong distrito ng Bohol mula nuong 
2010.  Siya rin ang may panukala ng HB 5828 o ang Amended 
Public Service Act.K 

Napakalaking regalo ng naging hakbang ni Duterte sa 
FINL.  Lulubusin nito ang kontrol ng dayuhang kapital sa 
estratehikong mga negosyo at serbisyo. 

Guenter Taus ng European Chamber of Commerce of the Philippines.bussinessworld

John Forbes ng American Chamber of Commerce in the 
Philippines. vweriens & partners

ng P6.4 bilyong halaga ng shabu sa 
customs.

Hindi rin nalalayo sa 
karinyong ito ang bantang 
pagtatanggal sa trabaho ng daang 
libong mga tsuper at maliliit na 
operator sa ipinatutupad sa 2018 
na PUV Modernization Program.  
Nabibilang din sa malupit na 
programa ang pagpapataw ng 
mga bagong buwis para bayaran 
ang mga utang na kailangan sa 
P8 trilyong build, build, build ng 

pamahalaan.
At ano pa ba ang 

pinakamalupit kundi ang 
pagpapatupad at ekstensyon ng 
batas militar sa Mindanao at ang 
bantang gawin ito sa buong bayan?  
Nito ring nakaraang Nobyembre 
30, 2017, nakipagsabayan sa 
protesta ng mamamayan ang mga 
pagkilos ng mga tagasuporta ni 
Duterte para, umano, hikayatin 
siya na magdeklara ng revgov na 
walang ipinagkaiba sa coup from the 
center ni Marcos nang ideklara nito 
ang batas militar nuong 1972.

Kaya naman alaga din 
ni Duterte ang mga retirado 
at aktibong opisyal at tauhang 
militar.  Batid ni Duterte na 
matapat ang institusyong 
militar at pulis sa interes ng US 
sa Pilipinas at kung masisilat 
ang kanyang mga hakbang at 
tahasang kukontra ang mga ito 
sa interes ng imperyalistang amo, 
may paglalagyan ang kanyang 
gubyerno sa posibleng kudeta o 
anumang hakbang na maaaring 
magpatalsik sa kanya sa pwesto 
nang maaga.  

Tiniyak niyang madudoble 
ang sweldo ng mga sundalo at 
pulis kahit pa kabilang din ang iba 
pang empleyado ng gubyerno gaya 
ng mga guro, duktor, narses at iba 
pa na matagal nang naghahangad 
ng dagdag na sahod.  Napakarami 
na rin ng mga retiradong opisyal 
ng sandatahang lakas na binigyan 
niya ng posisyon sa mga ahensya 
ng gubyerno laluna sa  sangay ng 
ehekutibo.

Hindi naglulubay si 
Duterte sa kanyang plano 
na magpairal ng diktadura.  
Nagsimula na siyang upakan 
ang mga legal na aktibistang 
tutol sa kanyang mga programa 
at hakbanging diktador.  
Anuman, ang mga ito ay para 
tiyaking panatag sa kanilang 
pandarambong ang mga lokal at 
dayuhang kapital na siya lamang 
niyang inaasahang maghahatid 
ng milagro para makahabol sa iba 
pang bayan sa silangang Asya ang 
lokal na ekonomya.  

Kabilang ito sa mga 
hakbanging diktador na 
dapat pursigidong labanan 
ng mamamayan.  Nalilikha na 
ang mga kondisyong dapat 
magpaibayo ng pakikibaka ng 
anakpawis at iba pang sektor ng 
lipunang Pilipino para sa tunay na 
soberanya ng sambayanan at para 
ganap na lutasin ang hindi pantay 
na katayuan ng mamamayan at 
ng iilang pamilya at korporasyong 
nakikinabang sa kasalukuyang 
kaayusan.K 

Sanggunian:

Cigaral, Ian Nicolas. Duterte orders NEDA 
Board to ease foreign ownership limits.philstar.com. 
November 23, 2017

Mercurio, Raymond. Foreign business groups 
welcome move to ease foreign restrictions. The 
Philippine Star. November 25, 2017

Yap Arthur, Congressman, 3rd District of Bohol; 
HB #036. AN ACT REDUCING THE RATES OF 
INCOME TAX IMPOSED ON CORPORATIONS IN 
THE PHILIPPINES, AMENDING FOR THE PURPOSE 
REPUBLIC ACT NO.8424, OTHERWISE KNOWN AS THE 
NATIONAL INTERNAL REVENUE CODE OF 1997, AS 
AMENDED,AND FOR OTHER PURPOSES

Tubeza, Phillip C. Duterte threatens foes with 
revolutionary government. Inquirer.net. November 20, 2017

R. Faustino. Superbagal na Internet. Kilusan, Taon 11, 
Bilang 1.; Enero 31, 2017

Sa pahayag ng Foundation for Economic Freedom, “Ang 
deklarasyon ng revolutionary government ay masama sa 
negosyo, masama sa ekonomya, masama sa bayan.”

Mga tsuper, operator at mananakay ang direktang apektado ng phase out ng jeepney sa PUV Mod-
ernization Program.flickr.com

Mga batang kalye sa Quiapo. Biktima ng kahira-
pang produkto ng neoliberalisasyon ng ekono-
mya. flickr.com

Muling nagningning ang 
progresibong diwa ng mga 
kabataan mula sa iba’t-ibang 

bahagi ng mundo sa ika-19  na World 
Festival of Youth and Students (WFYS) 
sa Olympic City, Sochi, Russia nuong 
October 14-22, 2017.

Nagsimula ang WFYS, 70 taon na ang 
nakakaraan, at patuloy ito sa paglikha ng kasaysayan 
sa araw na iyon sa islogang “Para sa Kapayapaan, 
Pagkakaisa, at Katarungang Panlipunan, Nakikibaka 

Tayo Laban sa Imperyalismo―Pinaparangalan 
natin ang nakalipas, itinitindig natin ang bukas! (For 
Peace, Solidarity, and Social Justice, we struggle against 
Imperialism—Honoring our past, we build the future!)”  
Mahigit 24,000 kabataan, at 5, 000 volunteers mula sa 
188 mga bayan ang nagtipon para sa mahalagang 
pangyayaring ito.   Binigyan ng higit pang kahulugan 
ang pagtitipon ng paggunita sa ika-100 taong 
anibersaryo ng Dakilang Sosyalistang Rebolusyong 
Oktubre .

Ayon kay Nikolas Papadimitriou, Pangulo 
ng World Federation of Democratic Youth, ang 

Patuloy sa Pagsusulong ng Pagbabago
ang Kabataan ng Daigdig

Balik-tanaw at bahaginan sa Phil-Cuba Get Together
Inihanda ng 6-kataong kasapi ng Youth for Nationalism and Democracy 
Na bahagi ng Philippine Delegation sa 19th World Festival of Youth and Students

Bahagi ng opening ceremony ng 19th World Festival of Youth and Students, Sochi Russia.kayicpost.com

organisasyon sa likod ng WFYS, 
“Sa daigdig kung saan ang 
imperyalismo ay hindi kayang 
iwasan, sa pamamagitan ng 
WFYS, makapagbibigay ang 
kabataan ng alternatiba sa 
nagkakaisang pakikibaka, laban 
sa mga imperyalistang gera at 
interbensyong militar, laban sa 
terorismo sa ekonomya, laban 
sa parusa (sanction) at blokeo 
ng imperyalismo, laban sa 
pasismo, rasismo, xenophobia 
at deskriminasyon, laban sa 
kahirapan at pagsasamantala, 
para sa kapayapaan, kaisahan, 
pagkakaibigan at para sa malayang 
pagkakamit ng edukasyon.”

Bilang pinakamataas na 
yugto ng kapitalismo, matagal 
nang nakakaapekto sa Pilipinas 
ang imperyalismo.  Sa pagtitipong 
ito, gayunman, nagkaruon tayo 
ng pagkakataong mabatid ang 
mga negatibong epektong dala ng 
imperyalismo sa pandaigdigang 
saklaw.  Inilatag ng mga delegado 
mula sa iba’t-ibang rehiyon ng 
mundo ang kani-kanilang mga 
isyu.  Sa porum na The Role of the 
Youth in Struggling for Peace, na 

dinaluhan ng isa sa atin, itinangis 
ng tagapagsalita mula sa Croatia 
ang pagsapi ng kanyang bayan sa 
NATO Alliance.  Sinabi niya na 
naging estratehikong daluyan ng 
mga armas na papasok ng Gitnang 
Silangan ang Croatia at Bulgaria.  
At, ang pagiging kasapi ng NATO 
ay kasingkahulugan ng pagiging 
kasangkapan ng imperyalistang 
agresyon at ekspansyon.  Hindi 
natin naririnig ang ganuon sa 
balita at sa iba pang media.  

Patuloy na lumalawak 
ang krisis sa refugees.  Naging 
madugong laro ng panunugis 

ng mga pulis sa Turkey ang 
pagpasok sa bayan nila ng anim 
na milyong refugees mula sa Syria. 
Sinasamantala ng pamahalaan 
ng Turkey ang mga ito bilang 
mura at masunuring paggawa, 
maging ang mga bata, bilang  child 
laborers. Inaaresto at ikinukulong 
ng pamahalaan ng Espanya ang 
mga sumusuporta sa refugees. 
Pinahihintulutan ng pamahalaan 
ng Myanmar ang pagpatay ng mga 
refugees na Rohingya.  

Dumarami ang mga 
awtoridad na awtoritaryan at 
pasistang rehimen. Ipinagbabawal 
ng ilang mga bayan ang mga 
kilusang komunista ng mga 
kabataan.  Ginigipit, tinutuya 
at pinapaslang sila ng mga 
pulis, tulad ng mga kaso sa 
Palestine, Mexico, Portugal at 
Russia. Inaagaw ang kalayaan 
sa pagpapahayag at pagkilos. 
Nangyayari ang pamamaslang 
sa mga mamamahayag at 
bayarang balita sa mga bayang 
gaya ng Russia at India ayon 
sa pagkakasunod. Sa Gambia, 
sinentralisa at kinontrol ng estado 
ang media sa loob ng 22 taon bago 
bumagsak ang kanilang diktadura.

Tumampok din ang 
edukasyon bilang paksa sa mga 
talakayan. Dapat patuloy na 
linangin ang kritikal na pag-iisip, 
na mangyayari lamang kung 
ang sistema sa edukasyon ay 
malaya, siyentipiko at makamasa.  

Ipinagmamalaki ng South Africa 
ang kanilang malayang edukasyon, 
habang dito sa Pilipinas, patuloy 
na itinataguyod ang sistema 
ng edukasyong yumayakap sa 
kaisipang Kanluranin.

Hindi gaya ng aming 
inaasahan ang natuklasan 
namin sa World Festival. Ito ay 
naging isang maliit na bersyon 
(microcosm) ng kung ano ang 
nangyayari ngayon sa buong 
mundo―na nahahati sa pagitan 
ng mga agresibong pwersang 
kapitalista, at mga kilusang 
sosyalista. Sa isang bahagi ng 
pagdiriwang, ay ang tinatawag 
nating Red Zone, ang lugar kung 
saan ang mga progresibong 
grupo ay nakapagpapahayag 
at nagkakaruon ng ugnayang 
kultural at pulitikal. Sa isa 
pang panig ay isang showcase 
ng makapangyarihan ngayong 
Russia―isang eskaparate ng iba't 
ibang rehiyon ng Russia, booths 
na ang mga robot ay sumasayaw 
ng Gangnam Style, iba't ibang 
mga aktibidad na pinondohan ng 
mga bangko,  at iba pang anyo 
ng komersyalisasyon. Malinaw, 
ipinakikita dito ang disenyo ng 
pamahalaang Pederal ng Rusya 
na nagpapalabnaw sa sosyalistang 
diwa ng pagdiriwang na matagal 
nang itanataguyod ng WFDY.

Hindi kayang hadlangan 

ng banggaan ng dalawang 
magkasalungat na pwersa sa 
pagdiriwang na ito, at sa buong 
mundo, ang mamamayan sa 
pagtutulak ng alternatibo.  
Nagsilang din ang agresibong 
imperyalistang pangkulturang 
atake sa iba't ibang sektor ng 
lipunan, laluna sa mga kabataan, 
ng bagong henerasyon ng mga 
batang intelektwal na inspirado at 
pinagkakaisa ng mga henerasyon 
ng pakikibaka ng mamamayan. 
Naging higit na malakas ang 
mapagkaisang relasyon sa pagitan 
ng mga sosyalistang bayan gaya 
ng Cuba, Venezuela, at maging 
Hilagang Korea. Itinataguyod ng 
mga kabataan, sing-aga ng edad na 
14 ang komitment na ito. 

Hindi lamang ang mga 
umuunlad na bayan ang apektado 
ng imperyalismo.  Malinaw na 
makikita ang mga epekto nito 
kapwa sa mga imperyalista at 
umuunlad na bayan, at maging sa 
mga bayang patuloy na nagsisikap 
na mapanatili ang sinimulang 
sosyalistang eksperimento.  
Nagpapahirap ang mga blokeo 
sa ekonomya sa mga sosyalistang 
bayan para manatiling sosyalista. 
Kaya tanging sa internasyonal na 
pagkakaisa lamang makakamit ng 

mamamayan ang makatarungang 
pamumuhay.

Nagkakaiba lamang ang 
isang imperyalistang bayan sa 
isang umuunlad na bayan sa uri 
at laki ng yamang natipon ng 
kanilang nangingibabaw na uri, at 
hindi sa katayuan ng pamumuhay 
ng mamamayan dito.   Sinasalakay 
at pinahihina ng neoliberalismo, 
hindi lamang sa pulitika at 
ekonomya, kundi maging sa 
kultura, ang paglaban ng mga 
manggagawa at kilusang mag-
aaral kahit sa mga imperyalistang 
bayan.  Inaatake ang karapatan 
ng mamamayan. Ginagawang abo 
ng mga digmaan ang maraming 
bayan. Dumadami ang refugees, 
habang ang isang maliit na 
seksyon ng populasyon ng mundo 
ay tinitipon sa kanilang mga 
kamay ang mga pang-ekonomiya 
at pampulitikang kapangyarihan.  
Dumadaan ngayon ang 
Russia, China, at iba pang mga 
sosyalistang bayan sa kakaibang 
landas na dinaanan ng kanilang 
rebolusyonaryong kasaysayan 
at sosyalistang karakter. Upang 
mapanatili ang hegemonya, 
gera at mga panghihimasok ang 
inilulunsad ng imperyalistang US 
sa iba't ibang rehiyon.

Ito ay naging isang maliit na bersyon (microcosm) ng kung 
ano ang nangyayari ngayon sa buong mundo―na nahahati 
sa pagitan ng mga agresibong pwersang kapitalista, at mga 
kilusang sosyalista. 

Nagsilang din ang agresibong imperyalistang pangkulturang 
atake sa iba’t ibang sektor ng lipunan, laluna sa mga 
kabataan, ng bagong henerasyon ng mga batang 
intelektwal na inspirado at pinagkakaisa ng mga henerasyon 
ng pakikibaka ng mamamayan. Larawan sa ibaba: ang anim kataong kinata-

wan ng YND sa WFYS. (YND photo)

Photo ops.  YND, kasama ang mga delegado mula sa Chile. (YND photo)

Isa sa mga  kinatawan ng YND habang 
nagtatalakay ukol sa thesis sa kalagayang 
internasyunal at sitwasyon sa Pilipinas sa isa 
sa mga porum sa WFYS. (YND photo)Isa sa mga regular na aktibidad sa WFYS ang paglulunsad ng mga fora at iba pang mga katulad na 

talakayan (YND photo)

Alex Uy

Sining at Kultura

LORDIGS
Ni Jason Tayag

Bulaan ka,
Hindi na naman propeta.

Sino ka?
Ikaw lang naman
Ang Pangulo ng Pilipinas.

Ang sabi mo’y
Wala kang pera 
Pangkampanya. 
Nagkandarapa pa sila
Sa pagbigay ng suporta
Mula sa sarili nilang bulsa.

Anong isinukli mo?
Dugo ng mga dukha.

Paayaw-ayaw ka pa.
Putang-ina ka!

Pati ang ipon ng pobreng bata
Ay pinatos mo.

How dare you?

Iba sa nakita at naranasan 
namin sa maikling panahon 
sa Moscow sa karanasan ng 
pananatili namin sa Sochi 
para sa pestibal.  Mabilis na 
nagpabago ang reyalidad na 
nakita namin sa Moscow―nang 
walang pribilehiyo ng pagiging 
turista—sa imahe ng Russia na 
sinubukang ipinta sa amin ng 
Russian Federation. Napakainam 
ng hotel accommodation sa Sochi, 
kumpara sa dinanas naming 
panghahalughog at interogasyon 
ng mga pulis sa isang masikip na 
hostel sa Moscow.   Pakay nila 
ang mga iligal na migrante, at 
mga dayuhan.  Pinaalalahanan 
kami ng mga taong naruon na 
ingatan ang aming mga dala 
laban sa mga taong "itim ang 
buhok,” na tumutukoy sa mga 
tao ng mga bayang "-stan" 
(Tajikistan, Kazakhstan, atbp,) 
mula sa nawasak na USSR, na 
maaari umanong magnakaw sa 
aming mga gamit.  Nakita namin 
ang mga sidewalk at "takatak" 
vendor.  Nasaksihan ang mga 
anyo ng kawalang-tahanan sa 
Russia.   Kapwa sa Sochi at sa 

Moscow, nakatagpo namin ang 
mga dumidiskarte at mga tirador, 
na nagsipag-alok na makunan sila 
ng larawan, at saka hihingan kami 
ng bayad na ilang daang rubles. Sa 
mga sandaling iyon, para kaming 
nasa tila mas malinis na bersyon 
ng Pilipinas.

Huwag tayong mawalan 
ng pag-asa.  Nakabatay sa uri 
ang pagka-makatao, at hindi 
tamang ipagpalagay  na katangian 
itong likas lamang sa ilang lahi 
o bayan.  Nasaksihan natin kung 
paano kumilos ng nagkakaisa. 
Sumaklaw ang pagkakaibigan 
at pakikipagkaibigan natin nang 
higit sa nasyunalidad, kulay, 
kasarian, etnisidad, at kasarian. 
Nadama namin ang mainit na 
mabuting pakikitungo ng ating 
mga kapwa Pilipino sa ibang 
bansa. Nadama namin ang 
wagas na pagnanais ng ibang 
tao na kumonekta at magbahagi 
ng sarili. Hindi mahalaga kung 
mali ang pagsasalita ng Ingles 
o Espanyol o Ruso, ang lahat ay 
may magkakatulad na pagnanais 
na makipag-ugnay. Nagbigay 
kami ng taos-pusong yakap sa 
mga estranghero. Ipininta namin 
ang mga ngiti sa mga mukha 
ng isa't isa. Lahat tayo ay pare-
pareho―mga indibidwal sa ating 

sariling mga bayan na nakikibaka 
at patuloy na nagsisikap na kamtin 
ang isang mas mahusay na mundo, 
isang makatarungang buhay at 
matatag na kinabukasan.

Umuusad na proseso 
ang lahat, at hamon para sa atin 
na ipagpatuloy ang pagsisikap 
na labanan ang imperyalismo at 
palakasin ang internasyunal na 
pagkakaisa ng mga manggagawa, 
kababaihan at kabataan.  Dapat 
nating maintindihan na ang 
paglaban sa imperyalismo at 
ang gawain sa mga pambansang 
agenda ay magkakaugnay. 
Ang pagpapatuloy ng counter-
resistance at kontra-kultura ay 
dapat kasabay ng mga pag-aaral 
ukol sa ideolohiya at pag-alam 
sa kalagayang internasyonal 
at sitwasyong pambansa ng 
iba’t-ibang bayan. Pabibilisin at 
palalakasin nito ang pag-unlad ng 
kilusang masa sa buong mundo 
ayon sa gabay ng siyentipiko 
at rebolusyonaryong teorya. 
Hanggang may mga bisig na 
handang gumanap sa proseso 
ng pagkakamit nito, mga bisig 
at armas na bubuo ng kadena 
ng pagkakaisa, sa halip na mga 
kadena ng pagkabilanggo, malayo 
man, mararating ang tagumpay ng 
sosyalismo. K

Hamon para sa atin 
na ipagpatuloy ang 
pagsisikap na labanan 
ang imperyalismo at 
palakasin ang internasyunal 
na pagkakaisa ng mga 
manggagawa, kababaihan 
at kabataan. 

Byahe ng tren ng mga kinatawan ng Pilipinas 
patungo sa Moscow. (YND photo)

Groupie ng bahagi ng buong delegasyon mula sa Pilipinas sa harap ng estatwa ni Lenin sa isang 
tanggapan sa Moscow.  Maliban sa YND,  kabilang sa delegasyon ang mula sa  PKP-1930 (ang head 
ng Philippine organizing committee),  Arya Progresibo, at organisasyong Sosyalista. (YND photo)

Isang Lunes ng umaga, kasasakay 
ko sa jeep na b’yaheng Sta. Lucia–
Commonwealth nang sikuhin ako 

ng isang mamang payat na katabi ko 
sa upuan. “Kumusta ka na?” Ang bati 
nito. May ilang saglit ko na rin siyang 
tinititigan sa mukha at pilit pinapagsino 
ngunit ‘di ko maapuhap sa sulok ng 
nagkaka-edad ko nang utak ang detalye 
kung sino, saan at paano kami nito 
nagkakilala.

“…Cedar Woodshop, pare,” ang nakangiti 
nitong tila pag aalok ng tulong na impormasyon 

sa nalito kong isipan. ‘Yun lang at tila kislap ng 
isang maliwanag na kidlat ang gumuhit sa aking 
alaala pabalik sa una kong pabrikang pinasukan 
sa Mambugan, Antipolo noong taong 1982. Ang 
mamang bumati sa akin ay ang amin noong union 
secretary, habang ako noon ay kagawad naman ng 
board. Ang tutoo’y limot ko na ang pangalan niya, 
ngunit hindi ko na tinangkang itanong pa dahil 
malaking insulto naman sa kanya kung maramdaman 
niyang sadyang limot ko na s’ya gayong isa siya sa 
sanggang-dikit ko nung araw.

“Ha, ha ha, ‘di kita agad nakilala p’re, san ka ba 
ngayon?”  Ang panimula kong bawi. At nalaman ko 
mula sa ilang palitan namin ng impormasyon na 
umuwi pala sila ng kanyang pamilya noong magsara 

Ni Rene Bornilla

na ang Cedar, isang kompanyang 
nag-i-export ng wooden knife 
blocks para sa mga kumpanyang 
gumagawa naman ng mga kutsilyo 
sa Europa at Amerika. Nagsara 
pala ito noong 1988 matapos 
maapektuhan ng batas tungkol sa 
total log ban sa ilalim ng rehimen 
ni Cory Aquino. Nauna na kasi 
akong nag-resign noong taong 
1987 kaya hindi ko na inabot ang 
bahaging iyon. 

Napunta sa maraming 
bagay ang aming kwentuhan at 
tulad pa rin sya ng dati na mas 
nasa pulitika ang interes. “Ano 
sa tingin mo kay Duterte pare, 
tutoo ba talagang maka-masa s’ya?”                                                                                                                                           
             “Sa tono ng tanong mo eh 
ramdam kong may alinlangan ka 
na rin, tulad ng maraming bigo sa 
inasam na malaking pagbabago tulad 
ng mga naipangako noong una. Kung 
ako ang tatanungin mo eh hindi ako 
nagmag-asang kaya n’yang itawid 
ang Pilipinas tungo sa pangarap 
kong lipunang Pilipinong malaya, 
bagama’t aaminin kong humanga ako, 
noong una, sa tapang ng kanyang 
mga deklarasyon. Madali namang 
basahin ang sitwasyon, silipin mo 
ang uring kanyang pinanggalingan, 
ang koneksyon nito sa nagdaang 
mga rehimen at ang mga taong 
nakapaligid sa kanya sa kasalukuyan. 
Lalo na sa kasalukuyang panahong 
inililitaw na niya ang tunay na kulay 
base sa kanyang mga aksyon,” ang 
mahaba-haba kong tugon habang 
iginagala ang paningin sa mga 
kasakay ko sa jeep dahil mga 
simpleng masa silang kasama sa 
nagpasyang mailuklok si Duterte 
sa Malakanyang.  

“Pero mataas pa rin rating 
n’ya sa mga sarbey ah, ibig ba sabihin 
nun, pare, na hindi kasama sa mga 
natatanong ang mga sinasabi mo 
kaninang nabigo sa mga inasam na 
pagbabago?” Muling tanong nito sa 
akin.

“Una, naniniwala ka sa mga 
sarbey? Kung ako ang tatanungin 
eh dapat i-per sektor ang sarbey at 
tanungin ang mga ito ayon sa mga 
kasalukuyang kalagayan nila sa ilalim 
ng kasalukuyang rehimen. Tulad 
halimbawa ng mga guro at mga 

karaniwang empleyado sa pamahalaan, 
mga tsuper ng dyipni at maliitang 
opereytor nito, mga magsasaka sa 
kanayunan, mga mangingisdang 
inaagawan ng lugar pangisdaan, 
sadyain nila ang masa sa mga 
lugar ng kahirapan tulad ng mga 
iskwaters erya, tambakan ng basura 
at ‘yung mga nasa paanan ng mga 
bundok na may minahan sa itaas, at 
higit sa dapat unahin ay ang mga 
manggagawang kinukuba pa rin ng 
salot na kontraktwalisasyon sa kabila 
ng ibinando noon na wawakasan 
na raw ang salot na ito.” Ang 
pagpapatuloy ko.  

Dahil nga dating unyunista 
ay napukaw ang interes nito 
sa kasalukuyang kalagayan ng 
kanyang uri, “May bago nang 
Department Order, di ba?”

“Ah ‘yung D.O. 174. 
Pinagtibay lamang nun ang iskema ng 
kontraktwalisasyon. Naghigpit lang 
sa rehistrasyon ng mga manpower 
agency at tinaasan ang kapitalisasyon 
upang diumano ay ma-elimineyt ang 
mga walang kapasidad, pero alam 
naman natin na kayang kaya ito ng 
mga agency dahil kakutsaba nila ang 
mga principal o may ari ng kompanya 
at sa madalas pa nga eh yung 
principal din ang may ari at nagtatago 
lang sa likod ng isang ‘dummy’ o 
ibang pangalan.”

“‘Yung ibinando noong 
panahon ng kampanyahan na 
aalisin ang kontraktwalisasyon ay di 
nagkatotoo. Ang inalis ay ang “endo” 
o pagtatapos ng kontrata mo tuwing 
ikalimang buwan dahil ireregular 
ka na nga pero sa agency at hindi 
sa principal. Sumatotal eh napaka 
bulnerable pa rin ng kalagayan mo 
dahil ang kaseguruhan mo sa iyong 
trabaho ay kasing haba lamang ng 
panahong itinakda sa kontratang 
namamagitan ng principal at agency. 
Ibig sabihin, sa pagtatapos ng 
kanilang mga kontrata ay wala ka na 
ring trabaho, bagama’t obligasyon ng 
agency sa ilalim ng batas na hanapan 
ka ng malilipatan sa loob ng tatlong 
buwan na kung hindi ka mahahanapan 
ng malilipatan ay babayaran ka ng 
separation pay.

“Ayon sa nasabing batas 
ay p’wede rin namang magtayo ng 

unyon ang mga manggagawa ng isang 
agency. Pero dahil nga magkakutsaba 
ang principal at ang agency eh 
napakadaling alisan ng trabaho ang 
mga manggagawa dahil simpleng 
hindi na lang ire-renew ang service 
agreement sa pagitan nila ay damay 
ang trabaho ng mga manggagawang 
kung hindi kakayod sa bawat araw ay 
walang kakainin ang mga bungangang 
umaasa sa kanila.” 

“Kunin ko nga ang selpon 
number mo, magkita at magtalakayan 
tayo sa mga susunod na araw. ‘Di 
kasi sasapat ang buong maghapon 
para idugtong kita mula sa panahon 
natin noon sa Cedar sa kasalukuyang 
panahon . Dapat updated lagi tayo 
para maipapasa natin nang sakto sa 
mga anak natin ang kasaysayan ng 
pakikibaka, para sa pagpapatuloy 
nito. Sa edad kasi nating ito eh ‘di 
ko na nakikita ang tagumpay sa sa 
ating panahon. Ngunit hindi dapat 
tumigil ang paghahangad sa paglaya.”  
Pagsasara ko sa diskurso. 

Iilan na lang kaming 
pasahero bago sumapit sa gusali 
ng Sandiganbayan nang isingit 
nito ang isang pahabol na tanong, 
“San ka ba ngayon pare?” 

Kaswal akong sumagot, 
“Nasa KILUSAN ako!” 

Halos pabulong ang 
sumunod na salita niya sa akin, 
“Nagpatuloy ka pala?” 

Saglit na lamang at bumaba 
na siya sa tapat ng COA at may 
dadaanan pa raw. Ako nama’y 
nangingiti sa pangyayari. K

‘Sang Minutong K’wento

Nasa Kilusan Ako Ngayon! 

Alex Uy

ANG LAHAT AY SIRA
(Halaw sa Everything is Broken

Ni Bob Dylan)
Ni Jason Tayag

Mga putol na linya at lagot na kwerdas
Mga patid na sinulid, tagsibol na lagas

Mga idolong laos, mga hibang na kukote
Mga taong natutulog sa nakagiring katre

Paano makaiindak sa tugtugin?
Ang mga biro’y bakit tatangkilikin?

Ang lahat ay sira.

Mga durog na bote at basag na pinggan
Mga sunog na pindutan, gibang tarangkahan

Mga biyak na plato, watak-watak na parte
Puno ng mga pusong bigo ang mga kalye

Babanggitin pa ba, mga walang kwentang salita?

Ang lahat ay sira.

Tila sa bawat paghinto mo’t pagbaling
Sa lupa’y may bumubulagta mandin

Mapupurol na pamutol, mga lagaring bungi
Mga bulok na bahilya, mga batas na bali

Lasug-lasog na katawan, mga butong linsad
Mga garalgal na boses sa teleponong barag

Huminga ng malalim, bago mabilaukan

Ang lahat ay sira.

Tuwing ika’y lilisan, tungo saan mang lunan
Ang mga bagay-bagay, sa mukha ko’y sampal

Mga lapnos na palad na ang tangan ay araro
Winakasang kasunduan, pangakong nakaloko

Mga basag na pipa, kasangkapang wasak
Mga taong humuhubog sa patakarang hapak

Umaalulong na aso, mga palakang kumukokak

Ang lahat ay sira.

Nanganganib ngayong gerahin ng 
US ang North Korea (opisyal na 
pangalan: Democratic People’s 

Republic of Korea o DPRK). “The United 
States has great strength and patience, but if 
it is forced to defend itself or its allies, we will 
have no choice but to totally destroy North 
Korea.” Binigkas ito ni Donald Trump, 
sa United Nations General Assembly, 
New York, September 18, 2017.  At nitong 
Disyembre 18, 2017, sa inilabas ni Trump 
na National Security Strategy, tinukoy ang 
North Korea, kasama ng Iran, bilang rogue 
states.  

Dahil rogue state, hindi diumano sumusunod 
ang North Korea sa mga pandaigdigang kaisahan 
at isinasapanganib ng estadong ito hindi lang ang 
sariling mamamayan kundi maging ang seguridad ng 
buong daigdig.  Pero taliwas dito ang sinasabi ng mga 
pangyayari sa kasaysayan at ang nararamdaman ng 
North Koreans.  Ang nag-aakusa sa North Korea ang 
siyang nagdudulot ng ligalig sa Korea at sa iba pang 
bahagi ng daigdig.

Mapanganib sa daigdig, sa sukatan ng US

Kapag rogue state, nilalabag ng isang 
estado ang ilang bagay: nagmamantini 

o nagdedebelop ito ng mga armas na mapamuksa, 
nagtataguyod ito ng terorismo at malala ang pang-
aabuso nito sa sariling mamamayan.

Nagdidebelop nga ang North Korea ng mga 
armas na mapamuksa.  Hindi lang ito ipinakita ng 
mga serye ng pagtitesting na pinag-usapan sa buong 
mundo kundi kinumpirma pa mismo ng presidente 
ng Korea na si Kim Jung Un na nagawa na nilang 
magpaunlad ng intercontinental ballistic missile 
(ICBM) na pwedeng umabot sa mainland ng US.

Idineklara ni Trump ang North Korea 
bilang “state sponsor of terrorism” o estadong 
nagtataguyod ng terorismo nuong Nobyembre 
2017.  Ang batayan, basta sinabi lang niyang,"Liban 
sa pananakot ng nukleyar na pangwawasak sa mundo, 
paulit-ulit na sinuportahan ng North Korea ang mga 
gawaing teroristang internasyunal, kabilang na ang mga 
asasinasyon sa mga banyagang lupain.”  (In addition to 
threatening the world by nuclear devastation, North 
Korea has repeatedly supported acts of international 

Banta ng Gera ng US sa North Korea 

Alex Uy

Ni Melissa Gracia Lanuza

US Pres. Donald Trump habang nagtatalumpati sa 
United Nations General Assembly,  ukol sa patakaran 

ng US sa North Korea, Setyembre 2017. cnbc.com

terrorism, including assassinations 
on foreign soil.) 

Ayon kay State Secretary 
Rex Tillerson, "Ang praktikal na 
epekto nito ay pwede nitong matigil 
o mapigilan ang iba pang panig 
sa pagsasagawa ng partikular na 
mga aktibidad kasama ang North 
Korea dahil may ipinatutupad itong 
pagbabawal sa iba pang mga aktibidad 
na maaaring hindi saklaw ng mga 
umiiral na sanctions.” (The practical 
effect of it is it may disrupt, and 
dissuade, some third parties from 
undertaking certain activities with 
North Korea, as it does impose 
prohibition on a number of other 
activities that may not be covered 
by existing sanctions.)

Malala diumano ang pang-
aabuso ng estado ng North Korea 
sa sariling mamamayan nito.  
Umiiral, diumano ang kagutuman 
ng mamamayan sa North Korea 
dahil sa mga patakaran ng estado.  
Umiiral ang grabeng karahasan sa 
mamamayan tulad ng pagpatay 
sa mga tumutunggali hindi lang 
sa pamamamagitan ng firing 
squad kundi sa pagpapakagat sa 
sangkaterbang aso at paglalagay 

sa iba sa labor camps para 
pagtrabahuin nang walang bayad 
at salat sa pagkain.  

Pero nagdududa, maski 
ang ilang pulitikong Amerkano 
kung makatatayo o sasapat ang 
tatlong akusasyong ito para 
sabihing rogue state ang Korea at 
para palalain ang mga panggigipit 
(sanctions) nito.  Kung ang mga 
ito ang batayan, maitatanong 
kung bakit hindi deklaradong 
rogue state and Saudi Arabia at 
ang Israel.  At bubwelta sa US ang 
katawagan bilang rogue state.  

Ang US ang may 
pinakamaunlad at malawak na 
nuclear systems na may tatlong 
daluyan (media):  bombers 
(eroplano), missiles (land-based, 
sa pangunahin) at destroyers 
(barkong pandigma).  Hindi lang 
state terrorism ang ginagamit ng 
US para ipagtanggol ang interes 
ng mga malalaking kapitalista 
at ang dominansya sa buong 
mundo kundi ginagamit din, 
at kitang-kita sa mga lugar na 
dinigma nito sa West at Central 
Asia, ang pagtatayo, pag-aarmas, 
pagsasanay at pag-tulong sa 

maniobra ng jihadist terrorists.  
Marami ang malalang pang-
aabuso ng estado ng US sa 
sariling mamamayan kabilang 
na ang marahas (pagpatay) sa 
mga nagpuprotesta lalo na kapag 
mga taong maykulay, maraming 
katutubo ang pinagkaitan ng 
kanilang karapatan sa mga dating 
lugar ng paninirahan at sa mga 
patakaran nitong neo liberal, libu-
libo na ang inalisan ng tirahan at 
walang akses sa mga pagamutan 
at iba pang pangangalagang 
panlipunan.

Dito pumapasok ang 
ikaapat na batayan para ideklara 
ng US na rogue state: Kung ang 
isang estado ay malakas o maingay 
na kumukontra sa mga patakaran 
ng US.  Ang batayang ito ang 
pinakamabigat na dahilan sa 
pagkakadeklara sa North Korea 
at Iran na mga rogue states sa 
kasalukuyan at sa Libya, Iraq at 
Cuba kasama ng North Korea at 
Cuba nuong 1994 sa panahong 
presidente si Clinton.

Pagharang/pagyurak sa 
integridad, pambansang 
kasarinlan at soberanya ng Korea

Malaki ang kinalaman 
ng pagkakahati 

ng Korea at pagsagka ng US sa 
pagtatamo ng Korea ng ganap 
na kasarinlan nito sa maingay na 
pagpuna at pagkontra nito sa US.  
US at hindi ang mamamayang 
Koreano ang nagpasya sa 
pagkakahati ng Korea sa dalawa.  

Isang bayan ang Korea na 
pinamumunuan nuon ng isang 
hari nang sakupin ito ng Japan 
nuong 1910 makaraan ang limang 
taon ng pagiging protectorate 
ng Japan.  Inalila ng gubyerno 
at mga kumpanyang Japanese 
ang mga Koreano, pwersahang 
pinalitan ang mga pangalang 
Koreano ng pangalang Japanese, 
pinagbawalang gamitin sa mga 
opisyal na transaksyon ang 
salitang Koreano, pwersahang 
pinagsilbi ang maraming 
Koreanong kalalakihan sa 

hukbo ng Japan at ginawang 
aliping parausan ang maraming 
kababaihan. 

 Sa iba’t ibang paraan, 
nagtanggol ang mamamayan 
ng Korea.  Lalong bumilis ang 
paglakas ng kilusan para sa 
pambansang pagpapalaya nuong 
mag-umpisa ang ikalawang 
digmaang pandaigdig.  Naging 
paboraleng pagkakataon 
iyon para palakasin ang 
rebolusyunaryong pwersang 
gerilya ng Korea at mapahigpit 
ang pakikipagtulungan sa 
mga rebolusyunaryo ng China 
na nagtatanggol din laban sa 
agresyon ng Japan at sa gubyerno 
ng USSR, na nagtatanggol laban sa 
mga pag-atake ng pwersang Nazi 
at bandang huli, sa pag-atake ng 
Japan sa hilagang silangang bahagi 
(Siberia). 

Kasama ng mga 
rebolusyunaryong Koreano, sa 
pamumuno ni Kim Il Sung, ang 
mga sundalo ng USSR sa mga 
huling araw ng pagpapalaya ng 
Korea sa kamay ng Japan pero 
pinigilan ng US (na kaalyado ng 
USSR sa WWII) ang pwersang 
USSR hanggang sa 38th parallel.   
Ayon ito sa disenyo ng US na 

huwag hayaang mas lumakas 
pa ang impluwensya ng USSR at 
hindi ito paborable sa kanyang 
adyenda ng dominansya sa Asia, 
lalo na sa pagkontrol sa China.

Isinagawa ang military 
occupation ng US sa South Korea 
mula Setyembre 8, 1945 habang 
inihahanda ang pagtatayo ng 
gubyernong palasunod sa kanya.  
Itinayo ang Korean Army at 
Korean Police.  Binuo ang 85% ng 
mga pulis ng mga dating pulis na 
nagsilbi sa Japan. 

Sa unang taon pa lang ng 
US military occupation, nag-alsa 
na ang mamamayan ng South 
Korea laban dito.  Ang nais nila 
ay kagyat na kasarinlan para sa 
Korea.  Ginamit ng US ang dahas 
para supilin ang mamamayan.  
Todong ginamit ang panunupil 
nang pumutok ang mga rebelyon 
nuong 1948 (kabilang ang sa Jeju 
at Yeosu) kasabay ng pagkakaruon 
ng malakas na kilusang gerilya.  
Sa panahong ito, kontrolado na 
ng mga gerilyang sinusuporthan 
ng marami ang malaking bahagi 
ng kanayunan ng South Korea.  
Naitayong muli ang mga komite 
ng mamamayan.  Nanawagan 
ang isang rebeldeng pahayagan 

ng distribusyon ng lupa, ang 
pagtatanggal ng mga kolaborador 
sa Japan sa kanilang opisyal at ang 
pag-iisa ng Korea.

Kinabilangan ang marahas 
na panunupil ng maramihang 
pagkukulong at pagpapahirap sa 
concentration camps at pagpapatay 
sa libu-libong lider at myembro 
ng panimulang organo ng 
kapangyarihan ng mamamayang 
Koreano.  Mahigit 30,000 ang 
pinatay kaugnay ng rebelyon sa 
Jeju. Aabot sa 100,000 ang nasa 
mga kulungan at concentration 
camps nuong 1949.  

Sa pamamagitan ng United 
Nations at sa okupasyong militar 
ng US, naitayo ang hiwalay na 
gubyerno sa Timog nuong Mayo 
1948.  Idineklara ang gubyerno sa 
Hilaga nuong Setyembre 9, 1948.  
Sa halos apat na dekada, mga 
diktador ang namuno sa Timog 
na nanupil sa diwa at aksyong 
nagnanais ng reunipikasyon ng 
dalawang bahagi at paglaya ng 
Korea.  At bagama’t umiral ang 
DPRK bilang estado sa hilaga 
ng Korean Peninsula, hindi nito 
binitawan ang mithiing muling 
pag-isahin ang Timog at hilagang 
Korea.  US at hindi ang mamamayang Koreano ang nagpasya sa 

pagkakahati ng Korea sa dalawa. 

Hindi rin nangimi ang US na gamitin ang mga armas kemikal 
na ibinawal na sa buong daigdig.

Nagdideskarga  ang ilang tank landing ships sa Inchon, Sepyembre 15, 1950. Dumaong ang mga pw-
ersang Amerikano sa Inchon Harbor, isang araw matapos magsimula ang Battle of Inchon. www.the 
atlantic.com

Larawan ng batang  Kim Il Sung, lider at 
tagapagtatag ng North Korea, 1950s. imgur

Nakaupo ang isang batang Koreano sa harap ng mga natupok na kabahayan sa Suwon area mata-
pos sunugin ng Allied Troops ang mga tirahang hinihinalang tinutuluyan ng red figthers. www.the 
altlantic.com

Ubos-pwersang pagpapadapa sa 
North Korea

Sa ganitong balangkas 
mauunawaan ang 

pagpasok ng Korean People’s 
Army (KPA) ng DPRK nuong June 
1950 sa Timog.  Para sa kanila, 
hindi sila pwersang mapanakop 

kundi pwersa ng Korea na 
galing sa pinalayang purok, 
tumungo sa mga bahaging may 
mga nakatayong organisasyon 
at komite ng mamamayan at 
magsusulong ng pagpapalaya ng 
bayan mula sa pwersa ng bagong 
okupador, ang US.  

Ngunit, pinalabas ng 
US na agresyon ito ng North 
Korea.  Pinakilos nito ang United 
Nations.  Nagbuo ito ng pwersang 
nakialam upang diumano’y 
ipagtanggol ang South Korea.  
Tumulong na rin sa North Korea 
ang China, na nuo’y katatayo pa 
lamang ng Republikang Bayan sa 
pamumuno ng Partido Komunista.  
Nasa panganib din ang bagong 
republikang bayan kung hindi sila 
magtatanggol.  

Sobra-sobrang kabangisan 
ang ginawa ng US sa gerang ito.   
Higit na maraming bomba ang 
hinulog dito ng US kaysa sa buong 
hinulog sa Europe sa panahon 
ng WWII.   Winasak ang lahat ng 

nakatayong imprastruktura at 
kahit ang mga maliliit na bahay sa 
buong hilaga.   Ganap na pinatag 
ang Pyongyang.  

Ginamitan ng US ang 
North Korea ng germ warfare nuong 
Korean War.   Pansamantalang 
inokupa ng mga pwersa ng US ang 
North Korea nuong gerang iyon 
pero nuong natatalo sila ng KPA, 
ikinalat ng mga sundalong US ang 
sari-saring mikrobyo tulad ng small 
pox sa maraming lugar kabilang 
ang Pyongyang, Yangkok County 
sa South Phyongan Province at 
Kowon at Jangin counties sa South 
Hamyong Province sa pagitan 
ng November 29 hanggang 
Disyembre 8, 1950.  Ibinagsak ng 
US, sa pamamagitan ng US 3rd 
Bomber Wing mula sa Kunsan Air 
Base at ng 19th Bomber Wing of the 
Far East na nakabase sa Okinawa 
nuong Nobyembre 1951. At 
pagpasok ng 1952, inumpisahan na 
nila ang todong germ warfare, ang 
maramihang paghuhulog ng germ 
bombs sa lahat ng lugar sa hilagang 
bahagi ng Korea.  

Hindi rin nangimi ang US 
na gamitin ang mga armas kemikal 
na ibinawal na sa buong daigdig.  

Sa walang pakundangang 
pambubomba sa Nampho City 
nuong Mayo 1951, pinalaganap 
ng US ang toxic gas na pumatay 
sa 1,379 naninirahan duon. 
Nagbagsak ito nuong Hulyo 
6 at Setyembre 1, 1951 ng 
mga gas na mahapdi sa mata, 
nakakapagpasikip sa paghinga 
at nakakalason sa mga erya sa 
Wonsan at ilang erya sa mga 
probinsya sa Timog at Hilaga na 
naglason at pumatay ng marami.  
Isinawsaw din nila sa lason ang 
mga kendi, biskwit, tinapay at iba 
pang pagkain at perang kanilang 
hinulog mula sa eroplano.                                                                                                                                        
         Bago ito, kahit labag sa 
internasyunal na kasunduan 
tungkol sa pagtrato sa prisoners of 
war, sinubok ng US ang germ at 
chemical warfare sa mga bihag na 
taga-Korea at pagkatapos, kanilang 
pinatay.  

Nagkaruon ng armistice 

nuong Hulyo 27, 1953 (nang 
walang pinirmahang pagtatapos 
ng gera). Tatlong milyong 
Koreano ang nagbuwis dito ng 
buhay.  Walang dudang genocide 
o pag-ubos ng lahi ang tinangka 
ng US na gawin sa Korea. Nag-
iwan ito ng aral sa DPRK na, 
upang maipagtanggol ang sarili 
sa atake ng US at maisulong ang 
reunipikasyon ng kanilang bayan, 
kailangang magpalakas sila nang 
husto upang tugunin ng lakas ang 
pwersa ng imperyalismong US.

Ang pagpapaunlad ng armas 
nukleyar ng DPRKorea

Mula sa ganitong 
karanasan, pumasok 

ang North Korea sa larangan ng 
pananaliksik ng multiple rocket 
launchers, maagang bahagi ng 
1960s.  Nuong 1965, may pulitikal 
na pasya na itong magkaruon ng 
lokal na kakayahang gumawa 
ng ballistic missiles bagama’t ang 
1960s sa kalahatan ay panahon 
ng pagtitiyak na magkaruon 
(bili at bigay) ang North Korea 
ng rockets, surface-to-air missiles 
(SAMs), anti-ship missiles, at inisyal 
na pagpapaunlad ng kakayahan 
ng mga tauhan para itaguyod ang 
programa sa missiles. 

Para sa North Korea, 
pampigil (deterrent) ng gera ang 
pagkakaruon at pagdebelop ng 
kapabilidiad sa ballistic missiles. 
Para sa kanya, laging nariyan 
ang panganib ng gera.  May mga 
dahilan ito.

Unang-una na, hindi 
naman talaga pormal at opisyal 

na tinapos ang gera ng Hilagang 
Korea laban sa US. Sa teknikal na 
pagtingin, nasa gera pa rin sila ng 
US.

Ikalawa, nananatili ang 
ilan pung libong lakas tauhan ng 
US Armed Forces (sa karaniwang 
press releases, sinasabi ng US na 
nasa 28,000 ang kanyang lakas 
tauhan sa Korea pero sa talumpati 
ni Vice president Mike Pence 
nuong Agosto 17, 2017 sa pagbisita 
niya sa South Korea, sinabi niyang 
mayruong humigit-kumulang 
sa “37,500 US soldiers, sailors, 
airmen and marines in South 
Korea” http://fortune.com/2017).  
Nanatiling hawak ng US Armed 
Forces ang wartime operational 
control sa mga pwersa ng South 
Korea.

Ikatlo, lubhang malaking 
pwersa ang iniipon ng US at South 
Korea tuwing nagdaraos ng Foal 
Eagle (nag-iipon ng 25,000 tauhan 
o higit pa) at Key Resolve exercises 
na may layuning ihanda ang 
pwersa sa gera o war readiness).

Pang-apat, laging 

iginuguhit na “demonyo” ng US 
ang North Korea at tinawag itong 
“rogue state” mula 1994 hanggang 
2000 at mula Setyembre 2017) kung 
hindi man “axis of evil” (panahon 
ni President George W. Bush) 
na may kaukulang pagbabantay 
at pagbabanta, na malinaw na 
nakalahad sa mga dokumento ng 
Depensa ng US.

Karagdagang dahilan ng 
pagnanais ng North Korea na 
makapag-debelop ng mga missile 
ay ang pagtayang pwedeng 
hindi laging magiging handa 
ang China at USSR na tumulong 
sa pagtatanggol sa North Korea 
sakali’t kailanganin nito.

Nagmadali ang DPRK 
sa pag-debelop ng kanyang 
kakayahang gumawa ng missiles.  
Bagama’t sa USSR umasa sa 
umpisa, nuong mga taong 
1970s, naghanap na ito ng mga 
mas abante sa teknolohiya para 
mas mabilis at mas marami 
ang kanilang magawa.  Mula 
sa maagang ballistic missile 
development mula 1970’s hanggang 

Pasan ang nakababatang kapatid,  nilam-
pasan ng batang babaeng Korean ang wasak 
na tangken sa Haengju, Korea, Hunyo 9, 1951. 
www.atlantic.com

Nagkaruon ng armistice nuong Hulyo 27, 1953 (nang walang 
pinirmahang pagtatapos ng gera). Tatlong milyong Koreano 
ang nagbuwis dito ng buhay.  Walang dudang genocide o 
pag-ubos ng lahi ang tinangka ng US na gawin sa Korea. 

Nagsasalita ang mang-aawit na si Paul Robeson sa pagtitipong nananawagan ng "Hands Off Ko-
rea" sa kanto  ng 126th Street at Lenox Avenue sa Harlem section ng New York, Hulyo 3, 1950. www.
atlantic.com

Para sa North Korea, pampigil (deterrent) ng gera ang 
pagkakaruon at pagdebelop ng kapabilidiad sa ballistic 
missiles. 

North Korean leader Kim jong Un. abcnews.com

larawang inilabas ng gubyerno ng North Korea, Hunyo 23, 2016 na nagpapakita ng tila matagum-
pay na pagpapalipad ng Musudan missile (Korean Central News Agency, via The New York Times).

http://fortune.com/2017

Nawasak ang Unyong Sobyet nuong 
1991. Halos kasabay nito ang 
pagkatalo ng sosyalistang kampo.  

Bakit ginunita, nang puno ng pagrespeto 
at paghanga sa kadakilaan, ang ika-100 
taon ng Rebolusyong Oktubre nitong 
nakaraang Nobyembre 7?1

Tinatawag ding Dakilang Rebolusyong 
Sosyalista ng Russia o Bolshevik Revolution, 
sinasabing pinakaimportanteng pangyayari sa 
kasaysayan sa modernong daigdig o sa ika-20 siglo 
ang Rebolusyong Oktubre.  Pinamunuan ng mga 
Bolshevik2 ng Russian Social Democratic Labor 

Party (RSDLP) sa pangunguna ng dakilang lider na 
si Vladimir Ilyich Ulyanov o Lenin, pinatunayang 
kaya ng uring manggagawa, sa pakikipagtulungan 
sa iba pang walang pag-aari ang mag-agaw ng 
kapangyarihang pang-estado at pamunuan ang 
pagtatayo ng isang sosyalistang lipunan sa malawak 
na saklaw at tunay na paunlarin ang pamumuhay ng 
taumbayan.

Sa kondisyon ng Unang Digmaang Pandaigdig

Dalawang rebolusyon ang isinagawa sa 
Russia nuong 1917.  Naglalagablab nuon 

ang Unang Digmaang Pandaigdig (WWI)3  Grabe 
ang dinaranas na hirap ng mamamayan bunga 

Ni Melissa Gracia Lanuza

maagang bahagi ng 1980’s, 
pumasok ito sa pagpapaunlad 
ng intermediate range missiles 
nuong huling bahagi ng 1980s 
at sinimulan ang pagdebelop ng 
intercontinental ballistic missiles 
nuong kalagitnaan ng 1990s.  

Mula 1980s hindi na lang 
sa pansariling depensa nagsisilbi 
ang pagpapaunlad at paggawa 
ng North Korea ng missiles.  
Ibinibenta niya ito sa ibang bayan, 
lalo na sa West Asia o Middle East 
para may salaping pangtustos sa 
iba’t ibang larangan ng pag-iral at 
pagpapaunlad ng North Korea. 

Dapat na hangarin ng 
mamamayan sa buong daigdig 
lalo na sa Asia Pacific ang 
mapayapang paglutas ng 
problema sa Korea

Hindi dapat na 
binabalewala ang 

papalalang gusot sa pagitan ng US 

at Korea.  Lalong hind dapat na 
pinapalakpakan ang US sa bawat 
pagbabanta nito ng gera sa Korea.  
Malaking pinsala ang idudulot ng 
armadong komprontasyon hindi 
lang sa mga taga North Korea 
kundi maging sa taga South Korea 
at kahit sa mga bayan sa malapit.  
Tanging ang mga kapitalista 
sa industriyang pandigma at 
kaugnay na linya ang kumikita sa 
digmaan.

Kagyat na hakbangin 
ang pagpapababa ng tensyon.  
Makakabawas ng tensyon ang 
pagpapaliban ng malalaking 
military exercises at ang 
pagkakaruon ng mga pagtatagpo 
(reunion) ng mga magkakamag-
anak na nagkahiwalay.  Ganuon 
din ang tulong na materyal ng 
mga pandaigdigang organisasyon 
sa mamamayan para labanan ang 
kasalatang dala ng liit ng eryang 
natatamnan na pinalala pa ng 

sanctions ng US.  Pero hindi pa ito 
ang solusyon.

Alalahaning ang 
mismong pagkakahati sa Korea 
sa pagitan ng North at South ay 
paghahati sa pagitan ng bahaging 
higit na may matatamnan at 
bahaging mayaman sa mineral.  
Kailangang buo ang Korea para sa 
mapamahalaan ang ekonomya nito 
at maging masagana ang mga tao. 

Kaya ang susi ay ang 
pagkilala sa pagiging iisang bansa 
ng Korea na may komunidad 
ng mamamayang pinagbuklod 
ng kasaysayan, may komun 
na lenggwahe, buhay pang-
ekonomya at kultura sa iisang 
teritoryo.  Kailangang kilalanin 
ang karapatan ng bansang ito na 
magpasya sa sarili.

Kailangangang patibayin 
at pasaklawin ang mga kasunduan 
kaugnay ng denulklarisasyon 
at demilitarisasyon sa daigdig.   
Walang karapatang magpatupad 
ng denuklarisasyon ang 
estadong nagmamantini ng 
sariling pwersang nukleyar.  
Kung gayon, mangyayari 
lamang ang denuklarisasyon at 
demilitarisasyon kung walang 
eksepsyon, lahat ay tutupad. K

Hindi dapat na binabalewala ang papalalang gusot 
sa pagitan ng US at Korea.  Lalong hind dapat na 
pinapalakpakan ang US sa bawat pagbabanta nito ng gera 
sa Korea.  Malaking pinsala ang idudulot ng armadong 
komprontasyon hindi lamang sa dalawang Korea kundi 
kahit sa mga bayan sa malapit. 

Ika-100 Taong Anibersaryo ng 
Rebolusyong Oktubre:   
Ano ang Kabuluhan?

Libu-libong kababaihang manggagawa sa protesta sa Petrograd, bahagi ng malaking demonstrasyon para sa “kapayapaan at tinapay” laban sa gera at 
sa Tsar, Pebrero 23, 1917 (Marso 8 sa bagong kalendaryo). www.history.com 

Nasa ekspansyon ngayon ang Camp Humpreys, base militar ng US sa South Korea.  Inaasahang 
kakayanin nitong magposisyon ng 42,000 tropang Amerkano sa pagtatapos ng mga konstruksyon 
hanggang 2020. USA Today

Pagsasama ng mga tropang Amerkano at South 
Korean sa military exercise na Foal Eagle/ Key 
Resolve Marso1-Abril, 2017. getty images

ng pagkakasangkot ng Russia 
sa WW-1 at sobrang hindi na 
mapagkatiwalaan ng taumbayan 
ang Tsar at Tsarismo. 

Nang mag-umpisa ang 
WWI nuong 1914, isang malawak 
na imperyo na ang Russia na may 
napalalaking hukbo (mahigit 
limang milyon ang lakas tauhan 
at may marererkluta pang 25 
milyong nasa tamang gulang sa 
populasyong 167 milyon) pero 
napakaurong ito sa pulitika at 
ekonomya.4

Naging masigla, sa umpisa 
ang pagsuporta ng mamamayan 
sa pakikidigma ng Russia dahil 
napukaw nito ang diwa ng 
patriotismo ng mamamayan. 
Nang lumaon, lumakas ang 
sentimyento ng pagtutol sa gera 
lalo na nuong dumanas ang 
Russia ng grabeng pagkatalo sa 
kamay ng sundalong Germans sa 
Galicia (sa Austria) at Poland na 
ikinamatay ng milyong sundalo.  
Dumanas na rin ang mamamayan 
ng kakulangan ng pagkain 
at iba pang pangangailangan 
bunga ng malaking pagkakagulo 

ng produksyon at gastos sa 
pagsuporta sa mga sundalo.  Usap-
usapan na nuong Pebrero ng 1917, 
ang nakaplanong malawakang 
pagrarasyon ng pagkain sa Russia.  
Lalong nagalit ang mga tao at 
nagpalakas sa kahilingang tumigil 
na sa pagsangkot sa gera.

Nag-umpisa ang 
malalaking kilos protesta 
laban sa gubyerno sa welga 
nuong 18 Pebrero (Marso 3 sa 
bagong kalendaryo) ng mga 
manggagawa sa Putilov (ngayo’y 
Kirov) industrial plant.  Lalong 
lumaki ang bilang ng mga 
nagsiprotesta nang sumanib sa 
mga manggagawa ng Putilov 
ang 50,000 na mobilisado ng 
kababaihan sa pagmartsa sa 
kapitolyo ng Russia, ang Petrograd 
(na ngayon ay tinatawag nang 
muli na St. Petersburg) para 
sa “kapayapaan at tinapay” 
sa Pandaigdigang Araw ng 
Kababaihan, 23 Pebrero, 1917 
(Marso 8 sa bagong kalendaryo).  

Hindi na humupa ang 
bilang ng mga manggagawang 
nagpuprotesta. Sumama na rin 
ang mga estudyante, white-collar 
workers at mga guro sa kalsada 
at mga pulong pampubliko, 
hanggang sa nag-alsa (mutiny) na 
rin ang mismong mga sundalong 
inutusang sumupil sa mga 
nagpuprotesta. Humantong ito 
sa abdikasyon ni Tsar Nicolas II, 
Marso 2 (o Marso 15 sa bagong 
kalendaryo. Tumanggi ang 
kanyang kapatid na gampanan 
ang pagiging kapalit na Tsar. 
Nagwakas ang kahariang 
Romanov.  Pumalit ang isang 
probisyunal na gubyerno.5 
Ang mga pangyayaring ito 
ang tinatawag sa pag-aaral 
ng nakasulat na kasaysayang 
sobyet na Burges Demokratikong 
Rebolusyong Pebrero.  

Madalas kwestyunin ng 
Petrograd Soviet of Workers and 
Soldiers’ Deputies6 ang mga tindig 
ng probisyunal na gubyerno.7   
At bagama’t ang provisional 
government ang may awtorisasyong 

mamuno, ang Petrograd Soviet 
ang may aktwal na poder, ang 
may hawak sa ilang institusyon 
tulad ng army, komunikasyon at 
railways.  

Sa halip na tigilan 
ang pagsasangkot sa WW-
I, sinustini ito ng provisional 
government.   Kaya’t nagpatuloy 
ang panawagan ng mga Bolshevik 

para sa kapayapaan, kasama 
ng panawagan para sa “lupa at 
tinapay.”  

Mas mabilis na nakapag-
organisa ang mga Bolshevik ng 
mga sobyet sa iba’t ibang bahagi 
ng Russia at nakatulong nila ang 
mga ito sa pagbubuo ng pwersang 
paramilitar (Red Guards) bilang 
paghahanda sa pag-aagaw ng 

Hindi na humupa ang bilang ng mga manggagawang 
nagpuprotesta. Sumama na rin ang mga estudyante, white-
collar workers at mga guro..., hanggang sa nag-alsa na rin 
ang mismong mga sundalong inutusang sumupil sa mga 
nagpuprotesta

Sa unang pagkakataon, 
nakapangibabaw ang uring 
walang pag-aari para siyang 
gumuhit ng hinaharap ng 
lipunan at mamamayan ng 
Federatibong Sobyet na 
Sosyalistang Republika ng 
Russia (RSFSR)

Ang Royal Imperial Romanov Family nina Tsar Nicholas II at Tsarina Alexandra, ang huling monark-
istang pamilya ng Rusya bago ang pagtatagumpay ng Rebolusyong Oktubre, 1917. wikipedia

Red Guards ng Rebolusyong Oktubre, 1917.
libcom

Talumpati ni Lenin sa harap 
ng mga rebolusyonaryong 
manggagagawa sa kasagsagan 
ng Rebolusyon, Oktubre, 1917.
marxists.org



30 31KILUSAN  Disyembre 31, 2017      Disyembre 31, 2017  KILUSAN

kapangyarihang pampulitika 
mula sa provisional government na 
pinamumunuan, una ni Prinsipe 
Georgy Yevgenyevich Lvov at 
bandang huli, ni Aleksander 
Kerensky.

Pang-aagaw ng kapangyarihan ng 
uring walang pag-aari

Mabilis na naisagawa 
ang pag-aalsa para 

sa pag-aagaw ng kapangyarihang 
pampulitika ng mga Bolshevik 
at kaliwang SR nang, hindi tulad 
sa pag-aalsa nuong Pebrero, 
walang gasinong paglaban, 
walang gaanong namatay.  Sa 
mismong araw ng pag-agaw 
ng kapangyarihan, idinaos ang 
ikalawang All-Russia Congress of 
Soviets of Workers’ Peasants’ and 
Soldiers’ Deputies na naghalal 
ng bagong gubyernong sa 
pangunahi’y kinabibilangan ng 
Bolshevik commissars. 

Sa unang pagkakataon, 
nakapangibabaw ang uring 

walang pag-aari para siyang 
gumuhit ng hinaharap ng lipunan 
at mamamayan ng Federatibong 
Sobyet na Sosyalistang Republika 
ng Russia (RSFSR). 

Tulad ng ipinangako 
ng mga Bolshevik bago ang 
Rebolusyong Oktubre, prayoridad 
ng gubyernong Sobyet ang 
pagtatapos ng gera.  Naglabas 
ng Dekreto ng Kapayapaan 
si Lenin Nobyembre 8, 2017 
(Oktubre 26) at inaprubahan ng 
Ikalawang Kongreso ng Soviet of 
Workers’ Soldiers’ and Peasants’ 
Deputies.  Nanawagan ito sa mga 
bayang nagdidigmaan na mag-
usap agad para sa kapayapaan 
at nagmungkahi ng pag-atras 
ng Russia sa WW-I. Agad na 
inumpisahan ang usapang 
pangkapayapaan.

Upang makapag-gubyerno, 
kabilang sa mga unang tungkulin 
ng gubyerno ang wasakin ang 
pang-ekonomyang kapangyarihan 
ng aristokrasya, mga panginoong 

maylupa at mga malalaking 
kapitalista.  Sa Dekreto tungkol 
sa Lupa, Oktubre 26, 2017, 
pinawi ng bagong gubyerno ang 
pribadong pag-aari ng lupa para 
basagin ang kapangyarihan ng 
malalaking panginoong malupa.  
Pinaghati-hati ang malalawak 
na lupain para hawakan at 
trabahuin ng mga mahihirap na 
magsasaka.  Kinumpiska nila ang 
mga suplay na pagkaing imbak 
ng mga panginoong maylupa at 
ipinamahagi sa mamamayan.

Idineklara ng gubyernong 
Soviet nuong Enero 18, 1918 ang 
lahat ng mga pabrika minahan at 
transportasyon bilang pag-aari ng 
gubyerno at isinabansa ang iba 
pang industriya sa sumunod na 
mga buwan.  Pinangasiwaan ng 
mga konseho ng mga manggagawa 
ang mga pabrika at ipinagtanggol 
nila ang mga karapatan ng mga 
manggagawa.  

Ang ikatlong Dekreto ay 
tungkol sa gubyerno. Halal ng 
mamamayan ang mga konseho o 
soviets.  Ang mga ito ay armadong 
pwersa ng mga manggagawa 
at magsasaka na nagbigay sa 
gubyerno ng mahigpit na ugnayan 
sa mamamayan.  Pwede silang 

isalang sa “recall” o tanggalin sa 
pwesto anumang oras.  Katulong 
sila sa pagbibigay edukasyon at 
pagsasanay sa mamamayan.

Malaking salik ang mga 
hakbanging ito sa pagpapahina 
ng kapangyarihan ng burgesya at 
pagkukonsolida ng kapangyarihan 
ng estadong Sobyet.  Sa unang 
bahagi ng 1918, kahima’t 
pansamantala, mas natiyak na 
ng RSFSR ang hawak nito sa 
kapangyarihan.

Tinapos ng Russia ang 
pagsangkot sa WW-I sa tratado sa 
Brest-Litovsk nuong Marso 3, 19188 
Nagsimula na ang transpormasyon 
ng mga lipunan mula kapitalismo 
tungo sa sosyalismo.  Hindi na 
teorya lamang ang sosyalismo.

Malalaking mga problemang 
pinangibabawan sa pagsusulong 
ng sosyalismo

Pero mas marami 
pa palang hadlang.  

Makulimlim ang kalagayang 
kinaharap nuon ng mga sosyalista 
sa Russia.   Wasak, ang lipunang 
Russia sa ilang taon ng paglahok 
sa gera. Bagsak ang ekonomya. 
Laganap ang kagutuman at 
mga epidemya. Okupado 
ang mga malaking bahagi 
ng teritoryo ng mga tropang 
imperyalista at ng mga alyado 
nito.  Nagpapakana nuon ang mga 
kontrarebolusyunaryo (mga maka-
monarkiya, maka-kapitalismo, 
mga Mensheviks, makakangang 
SRs at Constitutional Democrats) 
para pabagsakin ang itinayong 
sosyalistang estado, Russian Soviet 
Federative Socialist Republic 
(RSFSR).

Nagtayo ang mga lokal na 
pwersa ng reaksyon ng armadong 
hukbong tinawag na White Army.  
Tiniyak ang armas at mga bala 
ng White Army at sumangkot 
sa mga aksyong pananabotahe 
laban sa RSFSR at sa Partido 
Komunista ng All-Russia ang 
mga pwersang militar ng apat 
na pinakamakapangyarihang 
bayan: US, Britain, France at 

Japan at ang mga alyado nitong 
Czechoslovakia, Romania, Greece, 
Estonia, Italy, China, Australia, at 
Canada.  Mula Nobyembre 8, 1917, 
umabot hanggang 1922 ang gera 
sibil bagama’t 1934 na nawasak 
ang huling may kalakihang bahagi 
ng White Army.

Hindi nangyari ang 
inaasahan nina Lenin na puputok 
na mga rebolusyong sosyalista 
sa Europe lalo sa France at 
Germany.  Naikonsentra ang 
pwersang pang-agresyon ng 
mga malaaking imperyalistang 
bayan laban sa RSFR at tinigil 
lamang ang pangungubkob 
dito dahil hindi mapag-isa ang 
kanilang iba’t ibang nasyunal na 
adyenda, pagod na ang kanilang 
mamamayan sa pagsuporta sa 
gerang kinasangkutan ng kanilang 
gubyerno at hindi na rin nasustini 
ang paglaban ng mga lokal na 
pwersang kontra-sosyalismo na 
sinuportahan ng mga imperyalista.   

Sa ilang rehiyon ng 
RSFSR, armadong lumaban ang 
may kalakhang bilang ng mga 
magsasakang tutol sa patakarang 
pangkagipitan ng gubyerno na 
pagpapasentralisa sa gubyerno 
ng sobra sa takdang bahagi 

ng kanilang produkto para sa 
pamilya, at kolektibisasyon ng 
pagsasaka mula 1920. Tinawag ang 
mga nag-armas na mga magsasaka 
bilang “Green Army.”  Armadong 
lumaban din sa sosyalistang 
gubyerno ang mga anarkistang 
may armadong grupong 
tinaguriang “Black Army.”

Deklarado mang kapitolyo 
ng RSFSR ang Moscow, bahagyang 
naasikaso nito, lalo na sa maagang 
bahagi, ang administrasyon ng 
buong bayan dahil nakatutok 
ito sa pagsupil sa mga pwersang 
naglalayong wasakin ang unang 
konstitusyunal na sosyalistang 
lipunan sa daigdig.  

Liban sa Japan na 
nagmantini sa Siberia hanggang 
1922 at sa Sakhain9hanggang 1925, 
nagsilisan ang mga tropang militar 
ng maraming bayan nuong 1920. 

Sumadsad ang ekonomya 

Idineklara ng gubyernong Soviet nuong Enero 18, 1918 
ang lahat ng mga pabrika, minahan at transportasyon 
bilang pag-aari ng gubyerno at isinabansa ang iba pang 
industriya sa sumunod na mga buwan.

Malaking salik ang 
mga hakbanging ito 
sa pagpapahina ng 
kapangyarihan ng burgesya 
at pagkukonsolida ng 
kapangyarihan ng estadong 
Sobyet.

Pulong ng Partidong Bolshevik, 1920.  Nakaupo (mula sa kaliwa): Enukidze, Kalinin, Bukharin, 
Tomsky, Lashevich, Kamenev, Preobrazhensky, Serebryakov, Lenin at Rykov. wikipedia

Factory committee sa Putilov Engineering Factory.ravna/libcom

ng Russia dahil sa gera sibil, 
kasama na ang pagrirebelde ng 
mga magsasaka, at pangungubkob 
ng mga imperyalista.  Hinapag 
ni Lenin ang proposal sa 
pagkakaruon ng pangtransisyong 
ekonomya sa porma ng New 
Economic Policy nuong Marso 
1921.  Nagdebate sa kontrobersyal 
na proposal, pero nagkaisa rin sa 
bandang huli.  

Pero bago pa maibwelo ito, 
nagka-stroke si Lenin makalipas 
ang isang taon.  Nakarekober man 
siya, hindi na siya tulad ng dati.  
Na-stroke uli nuong Marso 1923, 
natigil na ang kanyang karera sa 
pulitka hanggang mamatay siya 
nuong Enero 1924 sa edad na 
53.   Namatay siya makaraan ang 
dalawang taon at 10 buwan mula 
nang iharap ang NEP sa Partido 

at isang taon at isang buwan 
makaraang maitatag ang Unyong 
Sobyet ng mga Sosyalistang 
Republika (Unyon Sobyet).

Mga napatunayan/nagampanan 
ng sosyalistang rebolusyon sa 
Russia at buong USSR

Mula nuong mamatay 
si Lenin, naisulong 

na ang industriyalisasyon at 
kolektibisasyon ng agrikultura 
sumabak at nakapangibabaw sa 
gera laban sa Nazi at nakailang 
beses pang nagpalit ng gubyerno 
ang Unyong Sobyet bago umabot 
sa pagpapasyang maghihiwa-
hiwalay ang mga republika bilang 
mga independyenteng estado.  

Agad-agad, nagpapakita 
ang pagkakalusaw ng USSR ng 
naging mga kahinaan sa tinakbo 
ng pagtatatag ng sosyalismo.  
Liban dito, kinukwestyon ng 
marami ang naging madugong 
pagpupurga ng mga myembro 
ng Partido at ang brutal na 
pamamarusa sa kung ilang 
milyong inakusahang nanabotahe 
sa sosyalistang proyekto nuong 
mga taong 1930s.  Kinukwestyon 
ang pagkakaruon ng USSR ng 
relasyong mala-satellite sa ilang 
gubyerno sa Silangang Europa 
at ang maagang pakikipag-
paligsahan ng USSR sa US sa 
pagpapalakas ng armas at pag-
abot sa kalawakan.  

Ang masusing pag-
aaral sa mga to ay tungkulin 
ng mga partido at kilusang 
nagsusulong ng pagtatayo ng 
lipunang alternatibo sa ihinain 
ng kapitalismo, isang kaayusang 
naghatid ng pang-aalila at buhay 
na hindi makatao para sa marami 
at nagparanas ng gera at iba pang 
karahasan at inhustisya para sa 
higit na pagkontrol sa yaman ng 
iilan.  At sa pag-aaral sa nangyari 
sa USSR, hindi dapat kaligtaang ito 
ang unang karanasan sa aktwal na 
pag-agaw ng uring manggagawa 
ng kapangyarihang pang-estado 
at pagsasabuhay ng teorya ng 
sosyalismo.  Liban pa, hindi dapat 
kaligtaan ang katunayang hindi 
tinantanan ang Unyong Sobyet ng 
mga instrumento ng kapitalismo 
mula nang maitatag ito.

Karapat-dapat ang pag-
saludo kina Lenin at sa mga 
rebolusyunaryong sosyalistang 
nangahas na tunay na tapusin 
ang panahon ng aristokrasya, 
kapitalismo at pyudalismo sa 
kanilang bayan at labanan ang 
imperyalismo saan man at sa 
anumang paraang maaari.   

Ipinamalas sa rebolusyong 
sosyalista sa Russia ang 
kakayahan ng uring manggagawa 
na gampanan ang kanyang 
makasaysayang tungkulin bilang 
pinakarebolusyunaryong uri. 
Ipinakita nito ang kahalagahan 

ng partido ng manggagawa sa 
paggabay sa rebolusyunaryong 
pag-aagaw ng kapangyarihang 
pampulitika at sa pagtatakda 
ng mga rebolusyunaryong 
pagbabago. 

Ipinakita ng Dakilang 
Rebolusyong Oktubre na ang 
pag-aagaw ng kapangyarihang 
pampulitika ng uring 
manggagawa at ang pagtatatag 
ng sosyalismo ay siyang daan 
para sa katubusan at pag-unlad 
ng sangkatauhan sa kawalang 
trabaho, kamangmangan, 
kawalang pagkakapantay-pantay 
at kawalang pag-asa ng marami.  

Ipinakita ng rebolusyong 
sosyalistang Ruso na kayang 
magkaruon ng trabaho ang lahat, 
pwedeng walang mahirap at 
walang nagmamalimos.  Kayang 
ibigay ang libreng kalingang 
pangkalusugan at iba pang 
serbisyong panlipunan, murang 
pagkain at pabahay, halos libreng 
utilities tulad ng tubig at kuryente.

Ito ang unang estadong 

nagpawi ng kamangmangan at 
nagbigay ng libreng edukasyon 
mula kindergarten hanggang 
post-graduate. Walang kabataang 
out-of-school. Todo-suporta 
ang estado sa pagpapaunlad 
ng pinakamaraming siyentista, 
mananaliksik, manunulat, mga 
artista sa iba’t ibang sining at mga 
manlalaro. 

Nilinang ng estado ang 
mataas na sosyalistang kultura 
at moralidad.  Kaugnay nito, 
walang umiral na mga sindikatong 
kriminal, walang tensyong etniko 
at relihiyoso at walang teroristang 
grupo.

Utang ng daigdig 
sa sosyalismo sa USSR ang 
mapagpasyang pagkagapi sa 
pasistang NAZI.  Sa tulong ng 
pinabilis na industriyalisasyon, 
hinarap ng buong sambayanang 
USSR ang mga pwersang NAZI 
at ginapi matapos pagbuwisan 
ng buhay ang mahigit walong 
milyong mamamayan ng USSR. 

Nabigyang inspirasyon 

ng Rebolusyong Oktubre at ng 
aktwal na tulong ng USSR ang 
mga pakikibaka ng mamamayan 
sa iba’t ibang bayan tulad ng 
China, Vietnam, Korea, Kurdistan, 
Angola, Cuba at Nicaragua. K

(Endnotes)

1  Oktubre 25 ang petsang ito sa lumang Gregorian 
calendar.

2  Literal na nangangahulugang mayorya, resulta ng 
pagkakahati ng RSDP nuong Enero 1912 at naging 
Russian Social Democratic Labour Party (RSDLP-
Bolsheviks)

3  Nagtatagisan sa panahong ito ang Triple Entante 
(ng Russian Empire, Third French Republic at 
United Kingdom of Great Britain and Ireland) at 
Central Powers (Germany, Austria-Hungary, Bulgaria 
at Ottoman Empire).

4 Sumangkot ang Russian empire sa WWI 
na pangunahing itinulak ng Germany para sa 
preserbasyon nito ng kanyang katayuan bilang 
“malaking kapangyarihan,” dahil sa alyansa nito sa 
France mula 1892 na iniipit ng Germany na may 
alyansa sa Austria-Hungary mula 1879, at dahil nakita 
ng Russian Empire ang WWI bilang pagkakataon 
para makapagpalawak siya ng teritoryo lalo na sa mga 
lugar na may maligamgam (hindi nagyeyelo) na mga 
daungan.

5 Dalawang beses na nagreorganisa ito matapos ang 
pagkakatayo nuong Pebrero.  Binuo ng mga liberal at 
ilang sosyalistang hindi Bolshevik.  Mayruong walang 
Partidong kinabibilangan pero kasapi ang ilan sa 
mga Partidong Socialist-Revolutionary, Octobrist, 
Progressist, Constitutional Democratic (Kadet), 
Popular Socialist at Menshevik.

6 Ang Petrograd Soviet ay konseho ng mamamayang 
itinayo nuong Pebrero 27 (Marso 12, 1917).  Iba 
pa ito sa St. Petersburg Soviet na itinayo nuong 
Rebolusyong 1905. Makaraang dumugin ng mga 
manggagawa ang Sts. Peter and Paul Fortress at 
palayain ang mga lider ng Workers’ Central Group, 
Pebrero 27, 2017, nagpulong kinagabihan ang mga 
manggagawa upang itayo ang Petrograd Soviet. 
Mga manggagawa at mga sundalo ang karamihan sa 
bumubuo nito. Dominado ito ng mga Menshevik 
at SR. Nagpasya itong trumabaho nang labas sa 
Provisional Government.  Nang lumaon, lumakas 
ang impluwensya rito ng mga Menshevik.  

7 Dalawang beses na nagreorganisa ito matapos ang 
pagkakatayo nuong Pebrero.  Binuo ng mga liberal at 
ilang sosyalistang hindi Bolshevik.  Mayruong walang 
Partidong kinabibilangan pero kasapi ang ilan sa 
mga Partidong Socialist-Revolutionary, Octobrist, 
Progressist, Constitutional Democratic (Kadet), 
Popular Socialist at Menshevik

8 Kontrobersyal na kasunduang pinirmahan ng 
gubyernong Sobyet ng Russia at ng Central Powers.  
Napilitan ang Russia na bitawan ang mahigit 
150,000 kilometro kwadradong teritoryo ng 
dating Russian Empire sa Baltic Region (Estonia, 
Latvia at Lithuania) pati na ang Finland, Belarus 
at Ukraine na kinaruruonan ng 9/10 ng karbon at 
ng ¼ the populasyon at mga indusriya ng dating 
Russian Empire. Kinailangan nilang tanggapin ang 
kondisyong ito para mapigilan na ang pag-abante ng 
mga pwersang German sa Russia na nuo’y nahaharap 
na sa gera sibil o sa paglaban ng White Army.

9 Pinakamalaking isla ng Russia sa hilagang Pacific 
Ocean, nasa hilaga mula Japan.

Ipinakita ng Dakilang Rebolusyong Oktubre na ang 
pag-aagaw ng kapangyarihang pampulitika ng uring 
manggagawa at ang pagtatatag ng sosyalismo ay siyang 
daan para sa katubusan at pag-unlad ng sangkatauhan 
sa kawalang trabaho, kamangmangan, kawalang 
pagkakapantay-pantay

Ipinamalas sa rebolusyong 
sosyalista sa Russia 
ang kakayahan ng 
uring manggagawa 
na gampanan ang 
kanyang makasaysayang 
tungkulin bilang 
pinakarebolusyunaryong 
uri.

Fountain statue sa gitna ng Stalingrad matapos ang Nazi air strikes, 1942. twitter.com

Iwinawagayway ng mga  sundalong Ruso ang kanilang bandila sa ibabaw ng guho ng dating sentro 
ng kapangyarihan ng diktador na si Adolf Hitler sa Germany, 1945. cnn.com

Mga sundalong Soviet sa Eastern Front habang 
namamahinga matapos ang isang labanan, 1 
April 1944. wikipedia

din ang implied military threats sa iba pang estado, 
ang militarized outposts sa South China Sea at ang 
mabilis na modernisasyong militar na “makalilimita 
sa akses ng US sa rehiyon at magbibigay sa China 
ng mas malayang kamay duon”. Nag-aalala siya sa 
China na nagkakaruon na ng “strategic foothold” 
sa Europe sa paglawak ng “unfair trade practices” 
nito at pamumuhunan sa mga susing industriya, 
sensitibong teknolohiya at imprastruktura.
 Nanghahamon, ayon sa NSS, ang Russia sa 
paggamit nito ng mga “subversive measures” para 
pahinain ang kredibilidad ng komitment ng US 
sa Europe, pinahihina ang pagkakaisa sa pagitan 
ng mga bayan sa Atlantic at ang mga gubyerno at 
institusyong Europeo.  Samantalang sinasabi ng 
NSS na mananatili ang mga forward deployment 
ng kanyang kapabilidad militar, pinupuna nito ang 
pagkakaruon ng Russia ng nakadeploy na forward 
capabilities.  Nakakapanakot diumano ang Russia 
sa kanyang mga katabing bayan dahil dito at sa 
pagkakaruon nito ng armas nuklear. 
Parehong pinag-iinitan ang China at Russia sa 
kabilang panig ng daigdig (Americas) dahil ginawa 
itong saklaw ng operasyon ng dalawa at parehong 
sumusuporta sa “diktadura sa Venezuela.”  
 Partikular na ngitngit ito sa China dahil 
kinakabig diumano nito ang rehiyon sa kanyang 
orbit sa pamamagitan ng mga pamumuhunang pag-
aari ng estado; at sa Russia, dahil na nagpapatuloy 
na palyadong Cold War Politics sa paggpapalakas sa 
mga radikal na alyadong Cubano. 
 
8. Sinasabi nitong maghahanap ang US 

ng pwedeng pagtulungan nila ng mga 

kakumpetensya mula 
sa posisyong malakas 
ito, pangunahin sa 
pamamagian ng pagtitiyak 
na walang makahihigit sa 
pwersang militar nito at 
nakaintegra itong pwersang 
militar ng US sa kanyang 
mga alyado at sa lahat 
ng mga instrumento ng 
kanyang kapangyarihan.  
Tahasang sinabi sa NSS na 
ang malakas na militar ang 
titiyak na nag-oopereyt ang 
kanyang mga diplomata 
mula sa posisyon ng 
kalakasan upang, kasama 
ang kanyang mga alyado at 
partner, mapigilan, at kung 
kinakailangan, talunin ang 
agresyon laban sa mga 
interes ng US.

9. Liban pa sa China at Russia, ang tinukoy na 
mga aktibong naghahamon sa US at mga 
alyado at mga partner ay ang “rogue states” 
ng Iran at North Korea, at ang “transnational 
threat organizations,” partikular, ang “jihadist 
terrorist groups.”  

10.  Naiiba rin ang tono ng NSS na ito sa mga 
nauna sa puntong wala itong binabanggit na 
pag-a-adjust ng priority actions ayon sa mga 
limitasyon sa budget.  Iba ang mensahe (at 
tonong Duterte) sa “As long as I am President, the 
servicemen and women who defend our Nation will 
have the equipment, the resources, and the funding 
they need to secure our homeland, to respond to 
our enemies quickly and decisively, and, when 
necessary, to fight, to overpower, and to always, 
always, always win.”

11. Sa rehiyong Asia-Pacific, parehong saklaw na 
erya ang tinatawag nang Indo-Pacific region,

a. Kinikilala pa ring ito ang may pinakamalaking 
populasyon at pinakadinamikong ekonomya 
sa buong mundo, iginigiit na ang umiiral na 
geopolitical na paligsahan dito ay sa pagitan 
ng malaya at mapanupil na mga pananaw sa 
kaayusan ng mundo.

b. Wala nang pagbanggit man lamang sa Asia-
Pacific Pivot. 

c. Bagong punto sa mga priority actions ang 
paghahangad ng mas malakas na apatang panig 
na tulungan (quadrilateral cooperation) ng US, 
Japan, Australia at India), na ipinapalagay ng iba 
na pagtatayo ng katumbas ng NATO. K

Sa ikaapat kwarto ng 2017, patuloy 
na pinagkaabalahan ng US ang 
kanyang mga dati nang idineklarang 

karibal habang isinagawa ang mga 
hakbangin laban sa “rogue states” at 
pagsuporta sa mga estadong tagabantay 
ng kanyang interes sa West Asia, ang 
Israel at Saudi Arabia.  
 Nang ilabas, December 18, ni President 
Donald Trump ang National Security Strategy o 
NSS (binalangkas ang una at ikaapat na haligi nuon 
pang Hulyo 2017), makukumpirmang nakaayon 
dito ang mga ginawa at binitawan ni Trump laban 
sa Iran at Korea at ang mga atake sa Russia at China.  
Sisentruhan sa pagbabaybay na ito ang NSS nang 
may espesyal na diin sa mahahalagang punto 
tungkol sa Asia-Pacific. 

1. Tulad sa mga inilabas na NSS sa mga 
nakaraang taon, agad na masisilip ang 
adyendang imperyalista, ang pananatili ng 
ehemonya ng US sa buong daigdig.  Mas 
tahasan lang ngayon, walang gaanong 
palabok, ang pagkakasabi nito ng nais abutin 
ng US—ang “America First,” ang manatiling 
nag-iisang superpower sa daigdig.  

2. Nagsisimula ito sa tindig na: “Malaki 
ang interes sa malakas na America hindi 
lang ng bayang Amerikano kundi maging 
ng mamamayan sa buong daigdig na 
nais makipartner sa US sa pag-aabot 

ng pinagsasaluhang mga interes, mga 
panuntunan sa buhay at mga pangarap.” 
(A strong America is in the vital interests of not 
only the American people, but also those around 
the world who want to partner with the United 
States in pursuit of shared interests, values, and 
aspirations.)  

3. Nakatungtong ito sa pagtantong, “Ang mga 
prinsipyong Amerkano ay pangmatagalang 
pwersa para sa ikabubuti ng daigdig.” 
(American principles are a lasting force for 
good in the world). 

4. Nagpapaliwanag itong dahil sa tagumpay 
sa Cold War, naging kampante ang US at 
hinayaan nitong manuod lang ang sarli 
habang may mga bayang gumamit sa mga 
institusyong naitayo nang katulong ang US 
para palakasin ang kanilang mga industriya, 
pilit na naglipat ng teknolohiya at pumilipit 
sa pamilihan. Hindi binangggit na China ang 
pinatutungkulan nito.

5. Apat ang haliging hinanay nito: Protect the 
American People, Homeland, and American 
Way of Life; Promote American Prosperity; 
Preserve Peace through Strength; Advance 
American Influence  
 

6. Sa ilalim ng una, isang tinakdang trabaho 
nito ang pagtitiyak sa seguridad ng mga 
hangganan at teritoryo ng US laban sa 
weapons of mass destruction (WMD) at biothreats 
at mga lumalaganap na sakit.  Sa ilalim 
din nito ang trabahong pagpapalakas ng 
kontrol sa mga hangganan at pagkakaruon 
ng epektibong patakaran sa imigrasyon.  Sa 
ilalim pa rin ng unang haligi ang pagtutugis 
sa mga pinagmumulan ng mga panganib 
tulad ng mga teroristang Jihadista at mga 
transnasyunal na organisasyong kriminal. Pero 
may partikular na tinukoy na trabaho kaugnay 
ng kaligtasan sa panahon ng cyber era.

7. Tinukoy na Russia at China ang mga 
kakumpetensya. 

 Iniinda niya ang China ngayon dahil sa mga 
pag-abante nito sa ekonomya, bagama’t binanggit 

Subaybay sa Patakaran at Galaw ng US sa  “Seguridad” 
Ni Melissa Gracia Lanuza

Chinese leader Xi Jinping at Russian President  Vladimir Putin sa isang 
pulong sa Moscow, July, 2017. AP

US President Donald Trump. AFP



Human Rights Day.  Kalahok 
ang Kilusan-Cebu sa seremonyal na 
paglagda at paglulunsad ng iba’t-
ibang sektor ng Peoples Campaign 
Against Tyranny (PCAT) sa Cebu City 
(itaas), at isang candle lighting activity 
para sa pagkundena sa malaganap 
na extra judicial killings at paglabag sa 
makataong karapatan sa buong bansa 
ang idinaos sa Baguio City, Disyembre 
10, 2017.  Naglunsad din ng  kaugnay 
na aktibidad ang mga pormasyon ng 
Kilusan sa NCR at Gitnang Luzon sa 
pandaigdigang araw na ito ng pag-
gunita sa Karapatang Pantao.(Kilusan 
facebook photos)


